
PSD-ja dhe Nisma
kërkojnë që të mos
anashkalohet ekipi
negociator në dialog 
Dy subjektet politike që bashkëkryesojnë
ekipin negociator të Kosovës për 
bisedime me Serbinë, PSD-ja dhe
Nisma Socialdemokrate, kanë kritikuar
qasjen e presidentit dhe të kryemi-
nistrit ndaj dialogut me Serbinë.
Zyrtarët e lartë të këtyre dy subjekteve
politike kanë bërë me dije se dy liderët
shtetërorë kohën e fundit e kanë
anashkaluar ekipin negociator në
raport me dialogun. Sipas Haxhi Shalës

dhe Visar Ymerit, moskoordinimi i
institucioneve për këtë proces e ka
bërë të paqartë përfundimin e dialogut

FLET PËR "EPOKËN E RE", BEHAR SELIMI FAQE 4-5

Njohësi i çështjeve të sigurisë, Behar
Selimi, ka vlerësuar se niveli i sigurisë
publike në Kosovë është i mirë dhe
mund të krahasohet me vendet
perëndimore. Por, ai ka thënë se siguria
kombëtare vazhdon të jetë e kërcënuar.

Në këtë intervistë dhënë për gazetën
"Epoka e re", Selimi ka theksuar se sig-
uria kombëtare është jostabile përderisa
Serbia pengon funksionimin normal të
institucioneve shtetërore të Kosovës. Ai i
ka quajtur shqetësues skenarët e fundit

të improvizimit të krizave humanitare
në veri të Mitrovicës. Sipas Selimit, këta
skenarë janë kërcënim për stabilitetin.
Ai u ka bërë thirrje autoriteteve
përgjegjëse që sa më shumë ta
demaskojnë çdo propagandë të tillë

Kriza e
improvizuar
humanitare në
veri kërcënon
stabilitetin

TIRANË, 226 QERSHOR - ShBA-ja ka
paralajmëruar se zgjedhjet e kësaj
fundjave në Shqipëri duhet të
zhvillohen paqësisht, përndryshe
opozita e vendit do të klasifikohet
si "organizatë e dhunshme",
shkruan "EUreporter", platforma
e lajmeve multimediale evropiane
me bazë në Bruksel. Në shkrimin
kushtuar situatës politike në vend,
"EUreporter" risjell në vëmendje
apelin njëzëri të ShBA-së dhe BE-
së se zgjedhjet duhet të mbahen
më 30 qershor. 
Nënkryetari i misionit të
Ambasadës Amerikane në
Shqipëri, Daniel Koski, tha se "çdo
akt dhune nga dita e sotme deri
më 1 korrik do ta detyrojë

Departamentin Amerikan të
Shtetit t'ju klasifikojë si organizatë
të dhunshme".
Mesazhi i fortë i drejtohet PD-së,
që konsiderohet fajtore për prob-
lemet që po kalon vendi si në mar-
rëdhëniet e brendshme, po ashtu
edhe në ato ndërkombëtare.
Pavarësisht prej bojkotit dhe përp-
jekjeve të presidentit Ilir Meta për
t'i anuluar zgjedhjet vendore, ato
do të zhvillohen këtë të diel.
Dekreti i presidentit Meta për
anulimin u rrëzua nga Kolegji
Zgjedhor. 
Prej disa muajsh opozita ka orga-
nizuar protesta, disa prej të cilave u
përshkallëzuan në dhunë.
Televizioni shqiptar "Top

Channel" ka raportuar se opozita
është paralajmëruar nga
Departamenti Amerikan i Shtetit
se PD-ja do të klasifikohet si "orga-
nizatë e dhunshme" nga ShBA-ja
nëse dhuna vazhdon. 
Një eurodiplomat theksoi se "kjo
është një deklaratë shumë serioze
dhe vetëm një shkallë më poshtë se
klasifikimi si organizatë terroriste". 
Shqipëria po përjeton një krizë poli-
tike prej disa muajsh, ndërsa kthesa
e fundit e ngjarjeve erdhi së fundmi
nga një telefonatë e kryeministrit
socialist Edi Rama me diplomatin
amerikan Philip T. Reeker,
zëvendëssekretar për Euroazinë në
Departamentin Amerikan të
Shtetit.

ShBA: Zgjedhjet e 30 qershorit të jenë paqësore

TIRANË, 226 QERSHOR - Në takimin
e zhvilluar me ministrin e
Jashtëm të Hungarisë, Peter
Szijjarto, presidenti i
Shqipërisë, Ilir Meta, ka folur
edhe për situatën në vend, që
vijon të jetë e tensionuar në

prag të zgjedhjeve të 30 qer-
shorit. Meta ka kërkuar reflek-
timin e palëve sa më parë për
dialog dhe zgjidhjen e krizës që
po përjeton vendi dhe rik-
thimin në normalitetin e
respektimit të shtetit ligjor. 

Presidenti Meta vlerësoi mar-
rëdhëniet tradicionalisht
shumë të mira ndërmjet
Shqipërisë dhe Hungarisë dhe
potencialin e thellimit të tyre
veçanërisht në aspektin
ekonomik. Presidenti çmoi
mbështetjen e sinqertë të
Hungarisë në procesin e inte-
grimit evropian dhe veçanër-
isht për çeljen sa më parë të
negociatave të anëtarësimit me
Bashkimin Evropian.
Kreu i shtetit theksoi rëndësinë
që ka zbatimi i të gjitha prior-
iteteve që kushtëzojnë një
vendim pozitiv të Këshillit
Evropian vjeshtën e ardhshme,

duke nënvizuar reflektimin e
palëve sa më parë për dialog
dhe zgjidhjen e krizës që po
përjeton vendi dhe rikthimin
në normalitetin e respektimit të
shtetit ligjor. "Çdo veprim drejt
rrugës së paligjshmërisë dhe të
konfliktit e nxjerrë Shqipërinë
nga perspektiva e saj evropi-
ane, njëkohësisht të gjithë
aktorët e brendshëm ose të
jashtëm që i kontribuojnë këtij
skenari, do të mbajnë
përgjegjësi përpara popullit
shqiptar", theksoi presidenti
Meta gjatë këtij takimi. 
Ndërkaq kryeministri Rama
gjatë takimit elektoral në
Gramsh, teksa prezantoi kandi-
datin për kryetar bashkie, u rik-
thye tek ajo që ka ndodhur në
Parlament përpara se opozita
t'i digjte mandatet. Sipas
Ramës, "nuk ishte parë që një
deputete ta hiqte çizmen dhe të
gjuante në mes të Parlamentit,
apo të vinin me xhupa të
mbushur me vezë, duke bërë
atë që kurrë nuk mund të
bëhen në parlament".
Rama u rikthye edhe te
përgjimet e publikuara në
"Bild", për të cilat tha se ishin
një çorbë e neveritshme e poli-
tikës shqiptare, e një partie që
bojkotoi zgjedhjet.
Ndërkohë, Partia Demokratike
ka prezantuar strategjinë e saj
për zgjedhjet e 30 qershorit, por
edhe pas tyre. Burime nga kjo
parti bëjnë të ditur se protestat
do të shtrihen në të 61 bashkitë
e vendit "në mbrojtje të
demokracisë dhe rendit
kushtetues dhe kundër farsës
së votimeve të paligjshme".
"Ditët e ardhshme, duke kul-
muar më 30 qershor dhe pas
kësaj date, do të jenë ditë

protestash në të gjithë vendin.
Opozita dhe qytetarët do të
protestojnë në të 61 bashkitë e
vendit në mbrojtje të
demokracisë dhe rendit
kushtetues dhe kundër farsës
së votimeve të paligjshme.
Në bashkëpunim me aleancën
qytetare në mbrojtje të
demokracisë, Partia
Demokratike dhe aleatët e
opozitës së bashkuar kanë
njoftuar protesta në të gjitha
bashkitë kundër votimeve një-
partiake, në kundërshtim me
Kushtetutën. Protestat vënë në
dukje bashkëpunimin e Edi
Ramës me bandat e drogës dhe
krimit të organizuar.  Protestat
do të shtrihen në të gjithë
vendin dhe, sipas informacion-
eve, do të zhvillohen në sheshe
qendrore dhe pranë KZAZ-ve",
thuhet në njoftimin e PD-së.
Këshilli i Evropës ka anuluar
misionin vëzhgues për zgjed-
hjet në Shqipëri. Shkak i këtij
vendimi është bërë paqartësia
në procesin zgjedhor në
shtetin shqiptar. "Këshilli i
Evropës ka vendosur ta anulojë
delegacionin e Kongresit për
vëzhgimin e zgjedhjeve në
Shqipëri për shkak të paqartë-
sisë së vazhdueshme në lidhje
me organizimin e zgjedhjeve
lokale në Shqipëri më 30 qer-
shor si dhe rreziqet e mund-
shme të sigurisë në zona të
caktuara ku do të mbahen
zgjedhjet. Ju kërkojmë ndjesë
për çdo shqetësim që mund të
ketë shkaktuar anulimi në
çastet e fundit dhe ju falën-
derojmë për gatishmërinë për
të bashkëpunuar me
Kongresin", ka njoftuar Këshilli
i Evropës, raportojnë mediet
në Shqipëri.

Meta: Aktorët e brendshëm ose 
të jashtëm do të mbajnë përgjegjësi

Presidenti Ilir Meta ka thënë se çdo veprim
drejt rrugës së paligjshmërisë dhe të 
konfliktit e nxjerrë Shqipërinë nga perspektiva
evropiane, njëkohësisht të gjithë aktorët e
brendshëm ose të jashtëm që i kontribuojnë
këtij skenari, do të mbajnë përgjegjësi për-
para popullit shqiptar 

PRISHTINË, 226 QERSHOR (ER) -
Ministri i Punëve të Brendshme,
Ekrem Mustafa, ka pritur të
mërkurën në takim përfaqësues
të qytetarëve me origjinë nga
Lugina e Preshevës të kryesuar
nga Fikrim Mehmeti. Në këtë
takim u diskutua për çështjet që

shqetësojnë qytetarët nga
Lugina e Preshevës të cilët jeto-
jnë dhe punojnë në Kosovë. 
Ministri Mustafa ka shprehur
gatishmërinë e tij që ministria të
cilën e drejton do t'u ofrojë zgjid-
hje për problemet e tyre në bazë
të kompetencave që ka si dhe

mbetet i përkushtuar për ofrim-
in e sigurisë për të gjithë qyte-
tarët e Kosovës. Gjithashtu, u
diskutua edhe për problemet
rreth dokumentacionit për qyte-
tarët e Luginës së Preshevës,
sidomos për nxënësit dhe stu-
dentët.

Ministri Mustafa i përkushtuar për zgjidhjen e problemeve për qytetarët e Luginës 

Muhamet KKOCI

PRISHTINË, 226 QERSHOR - Partia
Socialdemokrate dhe Nisma
Socialdemokrate, liderët e të
cilave udhëheqin ekipin negci-
ator, nuk pajtohen me qasjen e
presidentit dhe kryeministrit
për dialogun Kosovë - Serbi.
Zyrtarët e lartë të këtyre dy
partive kanë kritikuar presi-
dentin Hashim Thaçi dhe
kryeministrin Ramush
Haradinaj për protagonizëm
dhe mospërfillje të ekipit nego-
ciator në Samitin e Berlinit dhe
në përgatitjen e Samitit të
Parisit, mbajtja e të cilit ka
dështuar.
Deputeti i Nismës
Socialdemokrate, Haxhi Shala,
ka thënë se platforma dhe ligji
për dialogun caktojnë në

mënyrë të qartë se kush e ka
mandatin për bisedime Kosovë
- Serbi. "Kushtetuta e
Republikës së Kosovës, e diza-
jnuar për ta ndarë fuqinë e
pushtetit, i ndanë qartë kom-
petencat e zyrës së kryemi-
nistrit dhe të presidentit, por
asnjëra nga këto zyra nuk kanë
të drejtë të interferojnë me
pozicionet e tyre për çështje të
tjera në të cilat nuk kanë man-
dat të plotë, aq më pak kur
ekipi negociator ka
legjitimitetin nga Kuvendi i
Kosovës si organi më i lartë
shtetëror i zgjedhur në mënyrë
demokratike", ka vlerësuar
Shala.
Ai ka bërë me dije se, sipas
Kushtetutës, presidenti është
kreu i shtetit dhe përfaqëson
unitetin e popullit të
Republikës së Kosovës, ndërsa

kryeministri i Kosovës ka
pushtet të mjaftueshëm, por jo
absolut. "Kryeministri mund të
marrë iniciativa dhe t'i imple-
mentojë ato konform ligjit dhe
rregulloreve të punës, por në
raste kur temë diskutimi është
dialogu Kosovë - Serbi, të pak-
tën pjesë e tryezës do të
duheshin të ishin të deleguarit
e ekipit negociator si ekip i
legjitimuar nga Kuvendi i
Kosovës për temën në fjalë, me
një statut dhe platformë për
bisedime", ka thënë Shala.
Sipas tij, moskoordinimi i
krerëve të shtetit me ekipin
negociator mjegullon për-
fundimin e procesit të dialogut.
"Me këtë rast kjo nuk do të thotë
se unë dua vetëm ta favorizoj
partinë Nisma Socialdemokrate
pjesë e së cilës jam. Si deputetë
të Republikës së Kosovës, ne

jemi këtu t'i përfaqësojmë din-
jitetshëm interesat e qytetarëve
tanë. Veprime të tilla të mosko-
ordinimit të krerëve të shtetit
me ekipin negociator do ta
mjegullonin përfundimin e këtij
dialogu. Deri më tani çdo mar-
rëveshje e bërë, vështirë është
korrigjuar në interes të vendit
tonë. Pastaj le t'i aneksojmë me
dokumente të tjera marrëvesh-
jet e nënshkruara, por realiteti
do të ndryshonte", ka deklaruar
Shala.
Një ditë më parë edhe Visar
Ymeri, deputet i PSD-së dhe
anëtar i delegacionit shtetëror
të Kosovës për bisedime me
Serbinë, ka bërë me dije se ky
delegacion nuk ka qenë fare i
përfshirë as në takimin e
Berlinit dhe as në përgatitjet e
takimit të Parisit i cili ka dështu-
ar të mbahet. Në një intervistë
dhënë gazetës "Epoka e re", ai
ka thënë se kjo qasje e ka dëm-
tuar Kosovën dhe duhet të
ndalet. "Ndërsymja protago-
niste ka qenë tejet e dëmshme
në secilën nevojë dhe secilin
aktivitet të politikës së jashtme
të Kosovës. Këtë protagonizëm
e personalizim të politikës e
kemi parë të shquhet shumë

nga presidenti Thaçi (UNESCO,
takimet me Vuçiqin e idetë që
dilnin nga këto), ndërkohë edhe
nga kreu i qeverisë, Haradinaj.
Kjo qasje e ka dëmtuar
Kosovën. Prandaj nuk duhet
vazhduar kështu", ka thënë
Ymeri.
Ai ka bërë me dije se dialogu
dhe marrëveshja me Serbinë
janë çështje tejet të ndjeshme
dhe të rëndësishme për të
ardhmen e Republikës së
Kosovës. Sipas tij, këto çështje
nuk duhet të diskutohen në
takime të fshehta. "Takimet e
mëhershme të presidentit
Thaçi, për të cilat dëgjonim
vetëm në formën e ideve të
diskutuara dhe këto tashmë të
përfaqësuesve të kryeministrit,
nuk janë të pranueshme, të
dobishme dhe të shëndosha.
Përfaqësimi politik, e veçanër-
isht ai institucional në Kosovë,
duhet ta kuptojë demokracinë
jo si fjalë boshe dhe as vetëm si
procedurë, por si sistem kom-
pleks dhe legjitim i vendimmar-
rjes", është shprehur Ymeri,
duke shtuar se takimet larg syve
të publikut janë e kundërta e
demokracisë dhe nuk i shërbe-
jnë interesit të përgjithshëm.

Partia Socialdemokrate dhe Nisma Socialdemokrate janë hatëruar me krerët e shtetit rreth dialogut me Serbinë

PSD-ja dhe Nisma kërkojnë që të mos
anashkalohet ekipi negociator në dialog 

Dy subjektet politike që bashkëkryesojnë ekipin negociator të Kosovës për
bisedime me Serbinë, PSD-ja dhe Nisma Socialdemokrate, kanë kritikuar
qasjen e presidentit dhe kryeministrit ndaj dialogut me Serbinë. Zyrtarët e
lartë të këtyre dy subjekteve politike kanë bërë me dije se dy liderët
shtetërorë kohët e fundit e kanë anashkaluar ekipin negociator në raport
me dialogun. Sipas Haxhi Shalës dhe Visar Ymerit, moskoordinimi i 
institucioneve për këtë proces e ka bërë të paqartë përfundimin e dialogut 

Shqipe HHETEMI

PRISHTINË, 226 QERSHOR - Njohësi i
çështjeve të sigurisë dhe ish-
drejtori i përgjithshëm i Policisë
së Kosovës, Behar Selimi, ka
thënë të mërkurën se skenari
për improvizimin e krizës
humanitare në veri është kër-
cënim për stabilitetin në vend.

Në këtë intervistë dhënë për
gazetën "Epoka e re", ai ka
thënë se siguria kombëtare
vazhdon të jetë e kërcënuar për
aq kohë sa Serbia pengon funk-
sionimin normal të shtetit të
Kosovës. "Pra, për sa kohë që
Serbia, e përkrahur nga Rusia,
manipulon politikanë lokalë
serbë, pengon funksionimin
normal të institucioneve tona

shtetërore, lokale dhe qendrore
në veri dhe jo vetëm, konsideroj
se siguria kombëtare është
jostabile. Integriteti territorial
është i mbrojtur si mos më mirë
(KFOR-i është përgjegjës), por i
kërcënuar vazhdon të mbetet
ushtrimi i plotë i sovranitetit
kudo dhe ndaj çdokujt brenda
territorit tonë. Janë shumë
shqetësues skenarët e fundit të

improvizimit të krizave human-
itare në veri të Mitrovicës dhe
inkurajoj që sa më shumë të
demaskohet çdo propagandë e
tillë. Druaj se në këtë lojë është
edhe e ashtuquajtura Qendra
Ruso-serbe për Kriza
Humanitare. Prandaj skenari i
krizës së improvizuar human-
itare në veri është kërcënim për
stabilitetin", ka deklaruar
Selimi. Kurse sa i përket nivelit
të sigurisë publike në Kosovë, ai
ka thënë se është i mirë dhe
mund të krahasohet me vendet
perëndimore. 
Selimi ka folur edhe për
vazhdimin e afatit për legalizim
të armëve, me ç'rast ka thënë se
ky është një vendim i mençur i
Ministrisë së Punëve të
Brendshme i cili mund të
ndikojë në rritjen e sigurisë,
sidomos të sigurisë humane.
"Në këtë lloj të sigurisë ka
ndikim qoftë edhe një armë ile-
gale më pak", është shprehur ai,
duke shtuar se për të pasur suk-

ses ky proces duhet të përshpe-
jtohen procedurat. "Po, ky është
trendi i zakonshëm në çdo për-
pjekje apo fushatë legalizimi
tek ne prej çlirimit e deri më
sot. Pra, me përjashtim të peri-
udhës së parë menjëherë pas
luftës kur ka pasur një grum-
bullim më të madh armësh, por
jo edhe legalizim, në periudhat
e tjera trendi sillet rreth 2 000
kërkesa dhe shumë më pak
legalizime. Mbase procedurat e
legalizimit duhen përshpejtuar,
njëkohësisht duhet të krijohet
opinion i drejtë se kërkesat
kryesisht për legalizim plotëso-
hen në të mirë të palëve dhe në
procedura të lehta", ka theksuar
Selimi. 
Ish-shefi i policisë e ka komen-
tuar edhe përpjekjen e Kosovës
për t'u bërë pjesë e Interpolit
duke thënë se vendi ynë i plotë-
son kushtet për të qenë anëtare
e kësaj organizate. "Vështirë të
parashikosh meqë është çështje
politike dhe e varur nga vullneti

Flet për "Epokën e re", Behar Selimi

Kriza e improvizuar humanitare

Njohësi i çështjeve të sigurisë, Behar Selimi, ka vlerësuar se niveli
i sigurisë publike në Kosovë është i mirë dhe mund të krahasohet
me vendet perëndimore. Por, ai ka thënë se siguria kombëtare
vazhdon të jetë e kërcënuar. Në këtë intervistë dhënë për gazetën
"Epoka e re", Selimi ka theksuar se siguria kombëtare është 
jostabile përderisa Serbia pengon funksionimin normal të 
institucioneve shtetërore të Kosovës. Ai i ka quajtur shqetësues
skenarët e fundit të improvizimit të krizave humanitare në veri të
Mitrovicës. Sipas Selimit, këta skenarë janë kërcënim për 
stabilitetin. Ai u ka bërë thirrje autoriteteve përgjegjëse që sa më
shumë ta demaskojnë çdo propagandë të tillë



05E ENJTE, 27 QERSHOR 2019INTERVISTË   AKTUALE

individual i secilit shtet anëtar.
Pastaj ndikimi ruso-serb në
këtë organizatë, bashkë me
Kinën, nuk është i vogël. Pra,
kushdo që e trajton këtë temë
duhet ta ketë parasysh se është
një OKB në miniaturë, përfshirë
edhe raportin e forcave politike
dhe ndikimet e tyre në vendim-
marrje. Ajo në çka jam i sigurt
është se shteti ynë i përmbushë
të gjitha kriteret për anëtarësim
dhe tash e sa vjet nëpërmjet
UNMIK-ut dhe EULEX-it i ka
ndihmuar shumë kësaj organi-
zate për arritjen e qëllimeve të
saj. Pra, i kemi dhënë shumë
Interpolit ende pa qenë anëtar.
Sidoqoftë, brenda kësaj organi-
zate ka ndikim", ka thënë
Selimi, duke shtuar se ky proces
kërkon shumë punë. "Duhet
bërë lobim konkret pa shumë
bujë dhe harxhime me shtetet
që tanimë i dimë se cilat janë
dhe pse kanë hezituar të voto-
jnë herën e kaluar. Pastaj janë
edhe disa shtete të vogla të cilat

edhe kërkojnë inkurajim shtesë
për të qenë në mbledhje meqë
zakonisht mungojnë. Pra,
kërkohet shumë punë konkrete
dhe hiç lajme për lavdi", është
shprehur Selimi. 

"Epoka ee rre": Z. Selimi,
Ministria e Punëve të
Brendshme (MPB) ka vazhduar
edhe për tre muaj afatin për
legalizimin e armëve. Si e shih-
ni këtë proces dhe sa mund të
ndikojë në rritjen e sigurisë në
vendin tonë?
Selimi: Vazhdimin e afatit për
legalizim të armëve e konsideroj
vendim të mençur të Ministrisë
së Punëve të Brendshme i cili
mund ta rrisë numrin e kërke-
save për legalizim dhe, së kënde-
jmi, të ndikojë në rritjen e sig-
urisë, sidomos të sigurisë
humane. Në këtë lloj të sigurisë
ka ndikim qoftë edhe një armë
ilegale më pak. 

"Epoka ee rre": Megjithatë, deri më
tani një numër i vogël i 
qytetarëve ka bërë kërkesë për
legalizim. Sipas të dhënave të
fundit, janë 1 428 kërkesa, prej të
cilave 682 janë aprovuar dhe të
tjerat janë në proces. 
Selimi: Po, ky është trendi i
zakonshëm në çdo përpjekje apo
fushatë legalizimi tek ne prej
çlirimit e deri më sot. Pra, me
përjashtim të periudhës së parë,
menjëherë pas luftës, kur ka
pasur një grumbullim më të
madh armësh, por jo edhe legal-
izim, në periudhat e tjera trendi
sillet rreth 2 000 kërkesa dhe
shumë më pak legalizime.
Mbase procedurat e legalizimit
duhen përshpejtuar, njëkohë-
sisht duhet të krijohet opinion i
drejtë se kërkesat, kryesisht për
legalizim, plotësohen në të mirë
të palëve dhe në procedura të
lehta.

"Epoka ee rre": Çfarë vlerësimi
keni për situatën e sigurisë së
përgjithshme në vend dhe si e
komentoni skenarin e serbëve
për krizë humanitare në veri?
Selimi: Personalisht mendoj se
niveli i sigurisë publike në
Kosovë është i krahasueshëm me
vendet perëndimore. Pra, është i
mirë. Por, e kërcënuar vazhdon
të jetë ajo që quhet siguri kom-
bëtare. Pra, për sa kohë që
Serbia, e përkrahur nga Rusia,
manipulon politikanë lokalë
serbë, pengon funksionimin
normal të institucioneve tona
shtetërore, lokale dhe qendrore,
në veri dhe jo vetëm, konsideroj
se siguria kombëtare është josta-
bile. Integriteti territorial është i
mbrojtur si mos më mirë (KFOR-
i është përgjegjës), por i kër-
cënuar vazhdon të mbetet
ushtrimi i plotë i sovranitetit
kudo dhe ndaj çdokujt brenda

territorit tonë. Janë shumë
shqetësues skenarët e fundit të
improvizimit të krizave human-
itare në veri të Mitrovicës dhe
inkurajoj që sa më shumë të
demaskohet çdo propagandë e
tillë. Druaj se në këtë lojë është
edhe e ashtuquajtura Qendra
Ruso-serbe për Kriza
Humanitare. Prandaj, skenari i
krizës së improvizuar human-
itare në veri është kërcënim për
stabilitetin. 

"Epoka ee rre": Z. Selimi, zyrtarët e
Ministrisë së Punëve të Jashtme
(MPJ) kanë bërë me dije se
Komiteti Ekzekutiv i Interpolit ka
vendosur që aplikacionin e
Kosovës ta dërgojë për votim në
Asamblenë e Përgjithshme të

Interpolit. Sa ka gjasa që Kosova
këtë vit të pranohet në këtë 
organizatë?
Selimi: Vështirë të parashikosh
meqë është çështje politike dhe e
varur nga vullneti individual i
secilit shtet anëtar. Pastaj ndiki-
mi ruso-serb në këtë organizatë,
bashkë me Kinën, nuk është i
vogël. Pra, kushdo që e trajton
këtë temë duhet ta ketë parasysh
se është një OKB në miniaturë,
duke përfshirë edhe raportin e
forcave politike dhe ndikimet e
tyre në vendimmarrje. Ajo në
çka jam i sigurt është se shteti
ynë i përmbushë të gjitha
kriteret për anëtarësim dhe tash
e sa vjet nëpërmjet UNMIK-ut
dhe EULEX-it i ka ndihmuar
shumë kësaj organizate për

arritjen e qëllimeve të saj. Pra, ne
i kemi dhënë shumë Interpolit
ende pa qenë anëtar. Sidoqoftë,
brenda kësaj organizate ka
ndikim.

"Epoka ee rre": Për ta realizuar
këtë synim, cili duhet të jetë
fokusi i shtetit të Kosovës?
Selimi: Duhet bërë lobim
konkret pa shumë bujë dhe
harxhime me shtetet që tanimë i
dimë se cilat janë dhe pse kanë
hezituar të votojnë herën e kalu-
ar. Pastaj janë edhe disa shtete të
vogla të cilat edhe kërkojnë
inkurajim shtesë për të qenë në
mbledhje meqë zakonisht
mungojnë. Pra, kërkohet shumë
punë konkrete dhe hiç lajme
për lavdi. 

 në veri kërcënon stabilitetin

PRISHTINË, 226 QERSHOR (ER) -
Ministri i Shëndetësisë, Uran
Ismaili, ka raportuar të
mërkurën para Komisionit për
Shëndetësi lidhur me procesin
e revidimit të listës esenciale të
barnave. Ismaili ka thënë se
tashmë ka përfunduar e gjithë
puna për revidimin e listës së
barnave esenciale. Ministri
Ismaili ka treguar se lista kom-
plementare do të pasurohet me
një numër më të madh të bar-
nave për sëmundjet e rralla që
përbëjnë një barrë të madhe
financiare për pacientët.
"Komiteti Teknik për revidimin
e Listës së Barnave Esenciale ka
përfshirë në listën e saj kom-
plementare edhe barnat për
sëmundjet e rralla në mënyrë
që në të ardhmen numri i
pacientëve që mbulohen me

terapi nga MSh të rritet", ka
thënë ai.
Lista e Barnave Esenciale të
cilën e sigurojnë institucionet
publike për qytetarët ka qenë e
pareviduar nga viti 2012.
Ministria e Shëndetësisë në
vitin 2018 ka ngritur grupin e
punës për hartimin e koncept-
dokumentit për sëmundjet e
rralla, duke synuar gjetjen e
rrugës më të mirë dhe më prag-
matike për t'i adresuar nevojat
e këtij grupi të ndjeshëm të
popullatës.
Koncept-dokumenti është har-
tuar dhe ka dalë në debat pub-
lik dhe brenda pak ditësh do të
dërgohet në qeveri për mira-
tim. 
Pas aprovimit të koncept-
dokumentit nga qeveria,
Ministria e Shëndetësisë do të

vazhdojë menjëherë me grupin
e punës për hartimin e planit të
veprimit për institucionaliz-
imin e përkujdesjes shëndetë-
sore të pacientëve me sëmund-
je të rralla. 
Ministri Ismaili ka bërë me dije
së gjatë këtij viti do të blejnë
pajisje mjekësore në vlerë preje
4.2 milionë eurosh. "Në vitin
2018, së bashku me ShSKUK-
në, kemi blerë rreth 5 milionë
euro pajisje për QKUK-në dhe
spitalet e përgjithshme. E kemi
gjetur Klinikën e
Gastroenterologjisë pa gas-
troskop, sot i ka dy.
Gjinekologjinë e kemi gjetur pa
pajisje të duhura mjekësore,
sot i ka shumicën", ka thënë
ministri Ismaili gjatë raportim-
it në Komisionin Parlamentar
për Shëndetësi.

Sëmundjet e rralla janë në
listën e barnave esenciale

PRISHTINË, 226 QERSHOR -
Kryeministri i Kosovës, Ramush
Haradinaj, të mërkurën ka prit-
ur në takim kryetarin e Des
Moines nga Iowa, Frank Cownie,
të cilit ia ka prezantuar projektin
për qytetin ekonomik kosovaro-
amerikan. Me këtë rast, kryemi-
nistri Haradinaj ka njoftuar
kryetarin Cownie për prioritet e
qeverisë në zhvillimin
ekonomik, hapjen e vendeve të
reja të punës dhe për mundësitë
që ofron Kosova për investimet
e huaja, veçmas ato nga Shtetet
e Bashkuara të Amerikës
(ShBA). 
Duke falënderuar Shtetet e
Bashkuara të Amerikës për
mbështetjen e parezervë që i
kanë dhënë Kosovës në të gjitha
fazat e shtetndërtimit, kryemi-
nistri Haradinaj ka deklaruar se

në këtë fazë të konsolidimit
ndërkombëtar të shtetësisë
Qeveria e Kosovës është e
përkushtuar për zhvillimin e
qëndrueshëm ekonomik, hap-
jen e vendeve të reja të punës
dhe tërheqjen e investimeve të
huaja.
Më tutje, kryeministri Haradinaj
ka treguar se Qeveria e Kosovës
ka ndërmarrë hapa konkretë për
lehtësimin e procedurave dhe
legjislacionit për investitorët e
huaj potencialë si Ligjin për
Investime Strategjike dhe një
sërë lehtësirash tatimore që iu
hapin rrugë investimeve të
huaja. "Përcaktimi ynë për një
miqësi dhe partneritet të përjet-
shëm me ShBA-në po dëshmo-
het çdoherë e më shumë me
projekte konkrete siç është edhe
qyteti ekonomik kosovaro-
amerikan për të cilën qeveria po
punon në vazhdimësi për ta
shndërruar në storie suksesi për

zhvillim ekonomik të vendit dhe
vlerë të shtuar të partneritetit
tonë", ka deklaruar kryeministri
Haradinaj, duke potencuar fak-
tin se Kosova ofron resurse naty-
rore, humane dhe infrastrukturë
rrugore për investitorët dhe
ndërmarrësit potencialë përtej
Atlantikut që ta investojnë kapi-
talin e tyre në Kosovë.

Me qëllim të thellimit të
bashkëpunimit ekonomik dhe
tërheqjes së investimeve nga
ShBA-ja, kryeministri Haradinaj
ka thënë se qyteti ekonomik
kosovaro-amerikan është një
mundësi e mirë për ofrimin e
kushteve të nevojshme për
investimet e kompanive të
ndryshme nga Shtetet e

Bashkuara të Amerikës. Ndërsa
kryetari i Des Moines nga Iowa,
Frank Cownie, ka vlerësuar
bashkëpunimin ndërmjet Iowas
dhe Republikës së Kosovës,
duke thënë se ky bashkëpunim
do të vazhdojë në fusha të
ndryshme, si në: ekonomi,
edukim, siguri dhe fusha të tjera
të interesit të përbashkët. 

Prezantohet projekti për qytetin 
ekonomik kosovaro-amerikan 

PRISHTINË, 226 QERSHOR (ER) -
Instituti Demokratik i Kosovës
(KDI) nëpërmjet një tryeze
diskutimi ka shpalosur të
mërkurën raportin nga moni-
torimi i kontratave për riparime
kapitale në Korporatën
Energjetike të Kosovës (KEK). Kjo
korporatë gjatë vitit 2018 dhe
2019 ka dhënë tri kontrata për
riparim dhe remont të pajisjeve
që kapin vlerën rreth 11 milionë
euro, me procedura të mbyllura
dhe pa hulumtim të tregut.
Kontratat për riparime të
ngjashme tash e sa vite KEK-u i
orienton te dy operatorë
ekonomikë (që janë kompani të
lidhura mes vete), që kanë qenë
të përfshira në ndërtimin e ter-
mocentralit Kosova B qysh në
vitet  '70.

Blerim Gjoni nga KDI-ja gjatë
prezantimit të raportit tregoi se
janë analizuar tri kontrata të
mëdha për riparime të turbinave
dhe gjeneratorëve të cilat janë

dhënë me procedurë të negoci-
uar dy operatorëve ekonomikë
"GE Power" dhe "Alstom Power
Services". 
Këta operatorë ekonomikë, edhe

pse janë entitete të ndara, realisht
janë kompani të lidhura pasi "GE
Power" ka në pronësi kompaninë
"Alstom Power Services". Këto dy
kompani gjatë tre vjetëve të fun-

dit 2018, 2017 dhe 2016 së bashku
kishin përfituar kontrata nga KEK
në vlerë prej 22 milionë eurosh. 
Të gjitha këto kontrata këtyre
kompanive iu ishin dhënë
përmes procedurës së negociuar
pa publikim të njoftimit - proce-
durë jo e hapur ndaj tregut.
Gjoni ka theksuar se qëllimi i
hulumtimit ka qenë vlerësimi i
domosdoshmërisë së përdorimit
të kontratave të negociuara nga
KEK-u dhe nëse këto procedura
janë zhvilluar në përputhje me
ligjet e prokurimit publik. Për më
tepër, janë analizuar mënyrat e
zhvillimit të negocimit të KEK-ut
me operatorët ekonomikë, në
veçanti me operatorët të cilët
mund të kenë monopol në ofrim-
in e këtyre shërbimeve apo
furnizimeve.

Prishtinë, 26 qershor (ER) -
Presidenti i vendit, Hashim Thaçi,
të mërkurën ka pritur një delega-
cion të komunitetit egjiptian, të
kryesuar nga deputeti Veton
Berisha i Partisë Liberale
Egjiptiane. 

Presidenti Thaçi e ka uruar komu-
nitetin egjiptian për Javën
Egjiptiane, për 24 Qershorin, i cili
nga ky vit është zyrtarisht Ditë
Memoriale e Egjiptianëve, si dhe
për aktivitetet e shumta gjatë javës
së kaluar. "Një prej të arriturave

më të mëdha të Kosovës është
integrimi i komuniteteve në
shoqëri", u shpreh presidenti
Thaçi.
Ndërsa deputeti Veton Berisha
theksoi se Republika e Kosovës
është shtet i gjithë egjiptianëve që

jetojnë këtu dhe të gjithë janë të
interesuar të kontribuojnë sa më
shumë që munden. Presidenti
Thaçi i falënderoi pjesëtarët e
komunitetit egjiptian për kon-
tributin e vazhdueshëm në
shoqërinë tonë.

Presidenti Thaçi priti një delegacion të komunitetit egjiptian

KDI-ja: Tenderët për riparime kapitale në KEK,
peng i kontratave të viteve '70

Kryeministri Ramush Haradinaj i ka
prezantuar të mërkurën projektin për
qytetin ekonomik kosovaro-amerikan
kryetarit të Des Moines nga Iowa, Frank
Cownie. Sipas Haradinajt, qyteti ekonomik
kosovaro-amerikan është një mundësi e
mirë për ofrimin e kushteve të nevojshme
për investimet e kompanive të ndryshme
nga ShBA-ja

LYON, 226 QERSHOR - Komiteti
Ekzekutiv i Interpolit me seli në
Lion të Francës ka debatuar të
mërkurën rreth aplikacionit të
Republikës së Kosovës dhe ka
vendosur në favor të dërgimit të
dosjes së Policisë së Kosovës për
votim në Asamblenë e
Përgjithshme të Interpolit e cila
këtë vit do të mbahet në Kili. 
Policia e Kosovës u cilësua në
nivelin më të lartë të profesion-
alizmit dhe kredibilitetit si orga-
nizatë policore moderne dhe
me standarde të avancuara.
Përbërja e Komitetit Ekzekutiv

për vitin 2019 nga gjithsej
dhjetë shtete pjesëmarrëse në
debatin e sotëm, ishin vetëm tri
shtete të cilat e kanë njohur
pavarësinë e vendit tonë dhe
pothuajse të gjithë pjesëmar-
rësit argumentuan në favor të
aplikacionit të Policisë së
Kosovës për të proceduar më
tutje në Asamblenë e
Përgjithshme. 
Ministri i Punëve të Jashtme,
Behgjet Pacolli, përmes një
njoftimi në llogarinë e vet në
"Facebook" ka theksuar se
Policia e Kosovës u cilësua në
nivelin më të lartë të profesion-
alizmit dhe kredibilitetit si orga-
nizatë policore moderne dhe

me standarde të avancuara.
Pacolli ka uruar që edhe Serbia
të mos veprojë me obstruk-
sionet e saj kundër paqes dhe

sigurisë. "Do të ishte primitive
dhe jashtë çdo logjike pengimi
dhe lobimi kundër anëtarësimit
të Policisë së Kosovës në

Organizatën Ndërkombëtare të
Interpolit dhe, në anën tjetër, të
flasësh për paqe dhe siguri", ka
deklaruar Pacolli.

Kosova edhe sivjet në agjendën e AP-së
për anëtarësim në Interpol

OVLUÇK-ja: Sabit Geci po maltretohet duke
u mbajtur padrejtësisht nëpër burgje

PRISHTINË, 226 QERSHOR (ER) -
Kryeministri Ramush Haradinaj
ka pritur të mërkurën në takim
ambasadorin e Francës në
Kosovë, Didier Chabert, me të
cilin ka diskutuar për vizitën e tij
zyrtare në Paris që do të realizohet
më 1 korrik dhe për takimin që do
të ketë me ministrin e Brendshëm
të këtij shteti, Christophe

Castaner. "Me qëllim të koor-
dinimit dhe avancimit të agjendës
së Kosovës për liberalizimin e
vizave dhe integrimin evropian,
partneritetit bilateral politik dhe
ekonomik me Francën, qeveria ka
finalizuar përgatitjet dhe argu-
mentet e saj të cilat ia paraqita
ambasadorit Chabert dhe të cilat
do t'i paraqesim edhe para zyr-

tarëve francezë. Në këtë vizitë do
të zhvilloj takime edhe me për-
faqësues të tjerë institucionalë
dhe politikë të Francës me qëllim
të thellimit të bashkëpunimit
bilateral dhe kërkimin e
mbështetjes për avancimin e
agjendës evropiane të vendit", ka
thënë Haradinaj pas takimit me
ambasadorin francez.

Haradinaj më 1 korrik viziton Parisin, në agjendë liberalizimi i vizave

Komiteti Ekzekutiv i Interpolit me seli në
Lion (Francë) ka vendosur të mërkurën
në favor të dërgimit të dosjes së Policisë
së Kosovës për votim në Asamblenë e
Përgjithshme të Interpolit, e cila këtë vit
do të mbahet në Kili

PRISHTINË, 226 QERSHOR (ER) -
Organizata e Veteranëve e
Luftës së UÇK-së përmes një
reagimi ka shprehur
shqetësimet lidhur me rastin e
veteranit Sabit Geci.
"Organizata e Veteranëve e
Luftës së UÇK-së është e
shqetësuar për rastin e veteran-
it-invalidit të luftës, z. Sabit
Geci, i cili është maltretuar
kohë të gjatë, duke u mbajtur
padrejtësisht nëpër burgje për
shkak të gjykimeve 'për krime
lufte' që për ne ishin dhe janë
procese të montuara politike.
Duke e ditur gjendjen shëndetë-
sore të z. Geci, i cili përballet me
sëmundje të rënda, sëmundje të
cilat janë edhe me diagnoza të
njëjta nga ana e mjekëve të
UNMIK-ut, EULEX-it, Turqisë
dhe Kosovës, neve na ka ardhur
mirë që drejtësia e liroi gjashtë
muaj për shkaqe shëndetësore",
është thënë në reagimin e
OVLUÇK-së, duke theksuar se

në lidhje me këtë rast janë
habitur me reagimin e
ambasadorit të ShBA-së në
Kosovë, Philip Kosnett. "Lidhur
me këtë lirim jemi habitur me
reagimin e ambasadorit të
ShBA-së në Kosovë, z. Philip
Kosnett dhe pyesim se a ka të
drejtë të përzihet në drejtësi, dhe
pse nuk reagon për mosgjykimin
e serbëve të cilët kanë bërë dhu-
nime, djegie, shkatërrime dhe
krime deri në gjenocid. Duke
pasur parasysh që EULEX-i nuk
ka më mandat për këto gjëra,
pyesim: A kaq e paaftë është
Prokuroria Speciale e Kosovës,
që të dërgojë kërkesë në EULEX,
për zbutje të dënimit të z. Geci,
kur e di që kjo gjë në kompetencë
të kujt është. Për fund: Ne men-
dojmë se vendorët dhe
ndërkombëtarët kënaqen vetëm
atëherë kur Sabit Geci është i
vdekur", është theksuar në reag-
imin e Organizatës së Veteranëve
të Luftës së UÇK-së.

PRISHTINË, 226 QERSHOR (ER) -
Zyra Kombëtare e Auditimit
(ZKA) e Republikës së
Kosovës ka publikuar
Raportin e Auditimit për
Autoritetin Rregullativ të
Hekurudhave (ARH) për
vitin financiar të përfund-
uar më 31 dhjetor 2018. Në
këtë raport janë përmbled-

hur çështjet kryesore që
dalin nga auditimi i
pasqyrave financiare vje-
tore të Autoritetit
Rregullativ të Hekurudhave
për vitin 2018, i cili përfshin
opinionin e Auditorit të
Përgjithshëm për pasqyrat
financiare vjetore. Nga ky
raport shihet se për ARH-në

nuk është potencuar asnjë e
gjetur apo rekomandim, në
asnjërën nga fushat e audi-
tuara, gjë dëshmon se
menaxhimi dhe shfrytëzimi
i parasë publike nga ARH
është bërë në mënyrë pro-
fesionale, efikase dhe në
përputhje të plotë me ligjet
dhe rregulloret në fuqi.

ZKA-jja nnuk jjep aasnjë rrekomandim ppër AAutoritetin RRregullativ ttë HHekurudhave

PRISHTINË, 226 QERSHOR (ER) -
Ministria e Tregtisë dhe
Industrisë, konkretisht
Agjencia për Regjistrimin e
Bizneseve, ka nënshkruar
memorandum bashkëpunimi
me Qendrën Kombëtare të
Biznesit të Republikës së
Shqipërisë. 
Ministri i kësaj ministrie, Endrit
Shala, ka thënë se nënshkrimi i
këtij memorandumi është
forcimi i lidhjes së Kosovës dhe
Shqipërisë dhe do të shërbejë
për zhvillimin e ekonomisë, 
promovimin e inovacionit dhe
shkëmbimin e teknologjisë.
"Qëllimi i këtij memorandum
mirëkuptimi është themelimi i
një mekanizmi fleksibil dhe me
fushë të gjerë për udhëzimin
dhe bashkëpunimin e mëte-
jshëm ndërmjet palëve në
fushën e regjistrimit të bizne-
seve, në përputhje me
përgjegjësit e të dy agjencive në
këtë fushë", ka thënë Shala. 
Sipas tij, Ministria e Tregtisë
dhe Industrisë, gjegjësisht

Agjencia e Regjistrimit të
Bizneseve, ka bërë disa
ndryshime dhe në shkurt të
këtij viti ka lansuar platformën
e re elektronike për regjistrimin
online të bizneseve, duke
thjeshtëzuar procedurat dhe
shkurtuar kohën për bizneset.
"Kosova sot është një nga
vendet në Evropë që biznesin
mund ta hapësh për 24 orë, por
ne do të vazhdojmë të krijojmë
kushte edhe më të mira.
Shqipëria për Kosovën është
vend mike dhe çdo marrëvesh-
je është e mirëpritur dhe do Të
ndikojë në shkëmbimin e përvo-
jave duke konsideruar se memo-
randumet duhet të shtrihen edhe
në fusha Të tjera", ka thënë Shala.
Ministri Shala I ka inkurajuar dy
agjencitë tA vazhdojnë
bashkëpunimin në mënyrë që 
bizneset e Kosovës dhe Të
Shqipërisë të provohen dhe 
afrohen edhe më shumë.
Ky memorandum parasheh 11
fusha të bashkëpunimit, si:
shkëmbimin e informacionit mbi

legjislacionin në fushën e
regjistrimit të bizneseve dhe
reflektimet për përmirësimin e
tij; shkëmbimin e publikimeve të

ndryshme në lidhje me fushën e
regjistrimit të bizneseve,
bashkëpunim në programet e
trajnimit lidhur me regjistrimet e

bizneseve; bashkëpunim në
fushën e regjistrimit të bizneseve
dhe shërbimeve për publikun
etj.

Kosova dhe Shqipëria, memorandum
bashkëpunimi në fushën e bizneseve

Shqyrtohen mundësitë e tejkalimit të
mungesës së ujit në Gjilan 

GJILAN, 226 QERSHOR (ER) - "Gjilani
së bashku me nivelin qendror
duhet të fokusohen në zgjidhje
afatgjatë të çështjes së ujit të
pijshëm, duke siguruar rezerva
të tjera shtesë të ujit. Është hera e
katërt që nga paslufta që Gjilani
vjen në një situatë të tillë", është
shprehur ministri i Zhvillimit
Ekonomik, Valdrin Lluka, gjatë
tryezës me temë "Furnizimi afat-
gjatë i Gjilanit me ujë të pijshëm,
shqyrtimi i alternativave për 
sigurimin e burimeve të ujit",
organizuar nga Komuna e
Gjilanit dhe Ujësjellësi Rajonal
Hidromorava. Me këtë rast, 
ministri Lluka, i shoqëruar nga
ministri i Mjedisit Fatmir
Matoshi, kryetari i Gjilanit, Lutfi
Haziri dhe kryeshefi i Ujësjellësit
Rajonal Hidromorava,
Muhamed Suliqi, kanë vizituar
Liqenin e Perlepnicës për të
shikuar nga afër se si rezervat
ujore janë zvogëluar për shkak të

mungesës së reshjeve. 
Lluka ka pohuar se aktualisht

janë duke u analizuar katër
burime emergjente që mund të

ndihmojnë në zgjidhjen e
përkohshme të problemit, duke

shtuar se Gjilani së bashku me
nivelin qendror duhen të fokuso-
hen për zgjidhje afatgjatë të këtij
problemi. "Sot është krizë ujore
në Gjilan. Para pak kohe kemi
pasur krizë të tillë në Prishtinë.
Raporti i fundit i Bankës Botërore
ka treguar qartë se Kosova ka
vetëm 230 metër kub rezerva
ujore për kokë banori, kurse
vendet e rajonit mbi 650 metër
kub, ndërkaq shtetet e zhvilluara
të Evropës, rreth 1700 m3 për
kokë banori", është shprehur
ministri Lluka gjatë tryezës, duke
shtuar se në bazë të këtij raporti,
Qeveria e Kosovës, me ndihmën
e Bankës Botërore, është duke i
trajtuar dy mundësi për inves-
time siç janë: akumuluesi në
Kamenicë dhe akumuluesi në
Suharekë. Ministri Lluka, min-
istri Matoshi, së bashku me
kryetarin Haziri, janë zotuar për
t'i përkrahur rekomandimet e
ekspertëve.

PRISHTINË, 226 QERSHOR (ER) - Në
kuadër të reformave fiskale për
përmirësimin e kushteve të favor-
shme të të bërit biznes, ministri i
Financave, Bedri Hamza, të
mërkurën ka nënshkruar
vendimin për reduktimin e nor-
mës së Tatimit të Vlerës së Shtuar
nga 18 për qind në 8 për qind për
kafshë të gjalla dhe shpendë të
gjallë sipas kodeve tarifore të

Doganës nga 0102 deri në kodin
tarifor 0106. 
Në njoftimin e kësaj ministrie
është theksuar se ky vendim është
në vazhdën e vendimeve të shum-
ta të cilat janë marrë nga  ministri
Bedri Hamza në politika fiskale për
lirim nga tatimi doganor dhe
akcizës që kanë për qëllim krijimin
e kushteve të favorshme për të
bërë biznes, përkatësisht për zhvil-

lim të prodhimtarisë në vendin
tonë, me qëllimin e vetëm të zhvil-
limit  të mirëqenies së qytetarëve të
Republikës së Kosovës. "Ministri i
Financave do të vazhdojë edhe më
tutje me reformat në politikat
fiskale, për ta rritur zhvillimin e
sektorit privat në Kosovë, si faktor
kyç  i zhvillimit ekonomik të ven-
dit", është thënë në njoftimin e
Ministrisë së Financave.

Hamza nnënshkruan vvendimin ppër rreduktimin ee nnormave ttatimore ppër kkafshët ddhe sshpendët ee ggjalla

Albulena SS. MMAVRAJ 

PRISHTINË, 226 QERSHOR -
Ministri i Tregtisë dhe
Industrisë, Endrit Shala (MTI),
ka marrë pjesë në debatin
"Talk the Talk" me temë
"Efekti i taksës 100 për qind në
ekonominë e vendit". Ministri
Shala ka thënë se janë dy arsye
të vendosjes së taksës që kanë
ndikuar në ekonominë e ven-
dit dhe në hapjen e vendeve të
reja të punës. "Arsyet e ven-
dosjes së taksës janë
ekonomike dhe politike. Po
ashtu, Serbia ka rrezikuar
qenien e Republikës së
Kosovës dhe sigurinë
nacionale dhe jemi detyruar të
marrin masa", ka thënë min-
istri Shala gjatë debatit.  
Ministri bëri me dije se masa
ndaj produkteve të Serbisë
dhe Bosnje Hercegovinës nuk
do të hiqet pa e ndryshuar
qasjen këto dy shtete karshi
Republikës së Kosovës.
"Serbia dhe Bosnja po e lufto-
jnë qenien e Kosovës dhe po
na bllokojnë në politikën e
jashtme, në anëtarësimin

nëpër mekanizma ndërkom-
bëtarë. Nuk ka arsye që masa
të hiqet, por do të vazhdojë
përderisa të mos largohen
edhe arsyet pse është vendo-
sur", është shprehur Shala. 
Ai ka pohuar se masa ka
ndikuar që shumë prodhues
vendorë kanë rritur prod-
himin, kanë hapur vende të
reja të punës dhe kanë rritur
kualitetin e prodhimeve. "Të
dhënat zyrtare tregojnë që ka
pasur rritje të prodhimit dhe
nuk ka pasur ngritje të
çmimeve, përveç atyre që janë
ndikuar në bursën ndërkom-
bëtare. Përfitimet e Kosovës,
veçanërisht të prodhuesve,
janë të mëdha. Serbia është
vendi i parë në rajon që ven-
dos barriera ndaj Kosovës që
nga paslufta. Ne nuk kemi
vërejtur ngritje të çmimeve.
Kjo masë e ka ndihmuar dhe

po e ndihmon rritjen e prod-
himit vendor, hapjen e
vendeve të reja të punës dhe
ngritjen e kualitetit të produk-
teve vendore", është shprehur
Shala. 
Ministri ka paralajmëruar
masa edhe ndaj shteteve të
tjera që janë duke iu vendosur
barriera produkteve të
Kosovës në rast se nuk e
respektojnë marrëveshjen e
CEFTA-s. "I kam paralajmëru-
ar masat shumë shpejt që
mund të merren ndaj vendeve
të CEFTA-s, që e kanë shkelur
marrëveshjen, do të marrin
masa të njëjta. Së shpejti do të
marrim masa edhe për pemë
dhe perime, në mbrojtje të
prodhimit vendor. Në dy
takimet me Qeverinë e
Shqipërisë kemi kërkuar
largimin e dy taksave ndaj
Kosovës. Edhe për

Maqedoninë kemi shqetësim
nga prodhuesit kosovarë,
sepse së fundi është ndalur
eksporti i prodhimit të lëndës
së parë të peshkut. MTI-ja
është e gatshme të marrë
masa të caktuara ndaj
shteteve të caktuara, varësisht
nga kërkesat e prodhueseve
kosovarë", ka thënë ai.
Ministri Shala ka thënë se
masa ndaj Serbisë dhe Bosnjës
ka dëshmuar për herë të parë
që Kosova është shtet dhe 
vendos vetë. Berat 
Thaçi nga Instituti GAP ka
prezantuar të gjeturat e
hulumtimit të këtij instituti
lidhur me efektet e taksës 100
për qind. "Kosova nuk e ka
shkelur CEFTA-n me tarifën
100 për qind për shkak se
kryeministrja e Serbisë e ka
rrezikuar sigurinë kombëtare
dhe marrëveshja e CEFTA-s

parasheh që një shtet që e bën
këtë, shteti tjetër ka të drejtë ta
pezullojë marrëveshjen.
Kosova nuk mund të largohet
nga CEFTA sepse është pjesë e
marrëveshjes për Stabilizim
Asociim.  Mendoj se taksa nuk
e ka ndihmuar ekonominë e
vendit për përshpejtim të 
rritjes sepse kemi thellim të
deficitit tregtar. Taksa ka
ndikuar që të rriten çmimet në
konsum të ushqimit, që 
përbën të rrezikohet dhe 
thellohet varfëria. Edhe FMN-ja
e ka vërtetuar këtë", u shpreh
Thaçi.
Ministri Shala e ka kundërsh-
tuar këtë hulumtim, duke
thënë se këto të dhëna nuk
janë të sakta. Sipas tij, MTI-ja
ka bërë një studim me 
kompanitë vendore dhe të
dhënat janë se kjo taksë e ka
rritur prodhimin vendor.

Shala paralajmëron 
taksë për Shqipërinë 

dhe Maqedoninë e Veriut 
Në debatin për 

efektet e taksës 100
për qind ndaj Serbisë

dhe Bosnjë
Hercegovinës, orga-
nizuar nga Instituti

"Riinvest", ministri i
Tregtisë dhe

Industrisë, 
Endrit Shala, ka 

paralajmëruar taksë
edhe për shtetet e

tjetra. Ai ka përmen-
dur Shqipërinë 

dhe Maqedoninë e
Veriut ndaj të cilave

prodhuesit e Kosovës
kanë ankesë për disa

taksa nga këto dy
vende

PRIZREN, 226 QERSHOR (ER) -
Konferenca e katërt shkencore
ndërkombëtare "The East of
the West and West of the East",
e  mbajtur  më herët në Prizren,
Pragë dhe Ohër, sivjet përsëri
është duke u mbajtur në
Prizren, kryeqytetin kulturor të
Ballkanit.  Kjo konferencë
është organizuar nga
Universiteti "Ukshin Hoti" në
Prizren në bashkëpunim me
Universitetin Trakyas,
Universitetin Hakari si dhe
Universitetin e Muglas. 
Për pjesëmarrje në konferencë
janë dërguar gjithsej 112
abstrakte shkencore, prej të
cilave janë pranuar gjithsej 76
abstrakte me autorë të vetëm si
dhe bashkautorë.
Pjesëmarrësit në këtë konfer-
encë ndërkombëtare janë nga

Republika e Turqisë, e
Shqipërisë, e Azerbajxhanit, si
dhe nga Kosova.     
Rektori i Universitetit "Ukshin
Hoti" në Prizren, Ismet Temaj,
ka theksuar se organizimi për

herë të dytë i kësaj konference
nga UPZ-ja është një dëshmi se
ky universitet është duke ecur
me hapa të sigurt drejt real-
izimit të objektivave dhe syn-
imeve që ka. Ndërsa Shemsi

Morina, prorektor për
mësimdhënie, çështje të stu-
dentëve dhe kërkime shken-
core, ka theksuar se kjo konfer-
encë nuk do të mund të organi-
zohej pa ndihmën e pakursyer

të bordit, komitetit shkencor,
në veçanti të profesorit Turul,
si dhe profesorit tjetër, Serdan
Kervan, të cilët, sipas tij, kanë
bërë të pamundurën që çdo gjë
të shkojë si duhet. 

Nisi punimet konferenca shkencore 
ndërkombëtare në UPZ

ISTOG, 226 QERSHOR (ER) - Ministri
i Arsimit, i Shkencës dhe i
Teknologjisë (MAShT), Shyqiri
Bytyqi, ka vizituar të mërkurën
Komunën e Istogut, ku ka marrë
pjesë në ceremoninë e vënies së
gurthemelit për ndërtimin e
çerdhes në këtë qytet. Po ashtu,
ai ka marrë pjesë edhe në cere-
moninë e vënies së gurthemelit
për ndërtimin e objektit të ri të
Shkollës Fillore "Tre dëshmorët
e shkollës shqipe" në fshatin
Uçë të Istogut. 
Ministri Bytyqi fillimisht është
takuar me kryetarin e Komunës
së Istogut, Haki Rugova, me të

cilin ka nënshkruar edhe një
memorandum bashkëpunimi
për bashkëfinancim të ndërtim-
it të objektit të ri të shkollës në
Llukavc të Epërm të kësaj
komune. Me këtë rast, Bytyqi ka
thënë se vetëm me një
bashkëpunim të ngushtë me
nivelin lokal, mund t'i arrijmë
synimet për të pasur një stan-
dard të lartë të edukimit dhe
arsimimit të fëmijëve tanë. 
Ndërsa në ceremoninë e vënies
së gurthemelit të çerdhes, min-
istri Bytyqi ka thënë se ky inves-
tim po bëhet në kuadër të
angazhimeve të mëdha që po

bën MAShT-i për të krijuar
kushte dhe mundësi për rritjen
e përfshirjes së fëmijëve në
edukimin e hershëm. Edhe gjatë
ceremonisë së vënies së gur-
themelit të shkollës në Uçë,
ministri  Bytyqi ka përmendur
përpjekjet e vazhdueshme të
MAShT-it për të krijuar ambi-
ente moderne dhe të përshtat-
shme për arsimim cilësor. "Vetë
fakti se kjo shkollë mban emrin
e tre dëshmorëve, tregon më së
miri që populli ynë gjithmonë e
ka dhënë edhe jetën për arsimin
dhe gjuhën shqipe", ka thënë
Bytyqi.

Nis ndërtimi i një çerdheje dhe një shkolle në Istog

Asfaltohen dy rrugë në
Gurbardh të Malishevës

Organizata zvicerane 
AQH ndihmon QKMF-në e
Malishevës me mjete pune

MALISHEVË, 226 QERSHOR (ER) - Në fshatin
Gurbardh të Malishevës janë asfaltuar 500
metra rrugë. Asfaltimi i dy rrugëve në këtë
fshat është bërë në kuadër të rregullimit të
infrastrukturës së përgjithshme në të
gjitha vendbanimet e Komunës së
Malishevës dhe realizimit të projekteve
kapitale. 
Asfaltimin e rrugëve në këtë fshat e kanë
parë nga afër nënkryetari i Komunës së
Malishevës, Hajdin Berisha, drejtori i
Urbanizmit, Islam Vrenezi, të cilët janë
shoqëruar edhe nga kryetari i fshatit,
Bashkim Berisha. 

Nënkryetari Berisha ka thënë se si komunë
janë duke bërë rregullimin e rrugëve bren-
da lagjeve të fshatrave. "Këto investime
janë pjesë e projekteve të parapara për
investime kapitale dhe për rregullimin e
infrastrukturës në të gjitha fshatrat e
komunës sonë. Tani jemi duke investuar
në rregullimin e rrugëve brenda lagjeve,
pasi të gjitha fshatrat i kanë rrugët kryesore
të ndërtuara", ka thënë Berisha. Ndërsa
kryetari i Gurbardhit, Bashkim Berisha, ka
thënë se asfaltimi i rrugëve ka rëndësi të
madhe për banorët e këtij fshati, sidomos
për fëmijët të cilët janë në shkollë. 

Malishevë, 26 qershor (ER) - Organizata
zvicerane AQH, e cila merret me sektorin
e shëndetësisë, në kuadër të përkrahjes
së vazhdueshme për Qendrën Kryesore
të Mjekësisë Familjare (QKMF) në
Malishevë, përsëri e ka përkrahur. 
Donacioni i fundit që AQH e ka sjellë për
QKMF-në është në vlerë prej 2 000
eurosh në mjete pune. "Krahas trajn-
imeve të vazhdueshme, që AQH i ofron

stafit mjekësor në Malishevë, edhe 
donacionet në mjete të punës janë të
vazhdueshme. Edhe ky donacion është
në vazhdën e përkrahjes së tyre për 
shëndetësinë në Malishevë", ka thënë
drejtori i drejtori i Drejtorisë për
Shëndetësi dhe Mirëqenie Sociale në
Komunën e Malishevës, Liridon Hoti, i
cili ka falënderuar organizatën AQH e
cila ka dhënë shumë për Malishevën.

Përmbledhje

Në fillim dua të theksoj një përvojë
time të vogël. Më ka rënë të lexojë
biografi, autobiografi, apo
jetëshkrime të njerëzve të
ndryshëm, shqiptarë e të huaj, por
kurrë nuk kam pasur rastin të lexoj
një jetëshkrim kaq të saktë, kaq të
natyrshëm, kaq të vërtetë, së fundit
kaq të sinqertë.
Kur kam lexuar jetëshkrimin e
shkrimtarit tonë të madh, Petro
Markos, "Bisedë me vetveten, retë
dhe gurët", kam menduar se jeta e
shqiptarëve më shumë ka pasur dhe
ka ngjarje të rënda, ka ndjekje nga
pushtues të shumtë dhe perseku-
time, ka burgosje dhe vrasje. Por, kur
lexon këtë mënyrë të mbarështrimit
të jetës së një njeriu, si Bekim
Brestovci, ku çdo gjë duket pafundë-
sisht e sinqertë, atëherë mësimi i
parë që marrim është: jeta është
luftë para se cilës nuk duhet të dorë-
zohet njeriu, përndryshe është i
humbur. Si në çdo luftë, ai që dorë-
zohet është humbës.

Hyrje

Një karakteristikë tjetër e rrëfimit të
jetës së tij, që është e veçantë, sido-
mos kur Bekim Brestovci rrëfen për
atë pjesë të jetës që ka kaluar nën
poshtërimin e madh që pushteti
okupues serb ju bënte shqiptarëve,
atëherë disi përfytyrimet janë aq të
përpikta, janë aq të njëmendta, sa
lexuesit i mbushet mendja se edhe
ai është pjesë e atyre ngjarjeve jetë-
sore. 
Po kush nga ne nuk ka provuar
dashurinë dhe mallin e madh për
motrën, siç i ka ndodhur Bekim
Brestovcit, për motrën e tij
Albulenën, sa edhe armata e dhun-
shme e ish-Jugosllavisë dorëzohet
para dashurisë madhore të vëllait
për motrën, që në kulturën tonë
është legjendare, dhe i japin pushim
në një ushtri që ishte pushtuese, kur
zakonisht nuk ishte kohë
pushimesh e vizitash familjare.
Qoftë vetëm për këtë karakteristikë
të rrëfimit të ngjarjeve, jetëshkrimi i
Bekim Brestovcit është i veçantë në
literaturën tonë. 
Duke radhitur ngjarjet nga më të
ndryshmet, që nga koha kur kryen
shkollën e mesme, kur shkakton
aksidentin e parë me makinën që ia
kishte marrë babait, deri te përballja
me forcën e pushtetit okupues, çdo
gjë duket aq konkrete, sa krijohet
përshtypja se edhe lexuesi është
pjesë e atyre ngjarjeve, atyre bëmave
dhe atyre ndodhive. 
Kjo, mendoj unë, është cilësia e parë
e rrëfimit të jetëshkrimit, ose siç e ka
quajtur autori, të autobiografisë së
tij. 
Duke u përballur me të papriturat e
jetës, ka raste kur lexuesi pyet
autorin, ku mbeti përkushtimi për
shkollimin akademik, përkushtimi
për dijen akademike, që e kishte
ëndërr.

Jeta ee nnjë ppopulli qqë ee bbashkon
fatkeqësia ee rrobërisë

Jeta historike e popullit tonë, ka aq
shumë anë të errëta, sa njeriu shqip-
tar ka nevojë, jo vetëm për histori
akademish e institutesh shkencore,
por edhe për rrëfime të individëve
që kanë guximin ta shpalojnë jetën e
tyre, në mënyrën e tyre, pa stërhol-
lime dhe zbukurime, që aq shpesh
dalin jo bindëse dhe jo frymëzuese. 
Prandaj, autobiografia e Bekim
Brestovcit, është një rrëfim i veçantë,
jo vetëm i jetës së tij, jo vetëm i kri-
jimit të jetës familjare me
bashkëshorten e tij Eminen, por
është një rrëfim që na mëson se në
fatkeqësi kombëtare, shpalohen
vlerat madhore të njeriut shqiptar,
duke mos kursyer asgjë, vetëm që të
ndihmohet ai që ka nevojë. Jo rastë-
sisht, andaj, në rrëfimin e autobi-
ografisë së tij, Bekim Brestovci për-
mend emra njerëzish, duke e përku-
fizuar mbështetjen e tyre, me atë
shprehjen popullore se të mirën e
akëcilit njeri, nuk do ta harrojë tërë
jetën.
Mirëpo, sa lexon ngjarjet që ka futur
në strukturën e autobiografisë së tij
Bekim Brestovci, atëherë kuptohet
se të papriturat jetësore, sidomos të
popullit që është i robëruar, jo vetëm
nuk lënë shteg hapur për të realizuar
ëndrrat, qofshin ato të fëmijërisë,
apo të rinisë, por nuk lënë udhë
hapur as për të siguruar ekzistencën
e jetës vetjake, ngase edhe familja
bëhet barrë e pa përballueshme. 
Në ato ngjarje që Bekim Brestovci i
ka marrë si pjesë e jetës së tij, përmes
një akribie rrëfimi aq të sinqertë, ai
ka shpaluar edhe gjendjen e
përgjithshme të kësaj pjese të pop-
ullit shqiptar. 
Po ashtu, autori i autobiografisë,
Bekim Brestovci, i ka bërë pjesë të
jetës së tij, edhe ato rrëfime që kanë
kaluar një pjesë e madhe, mbase
pjesa më jetësore e popullit tonë,
kryesisht rinia e aftë për punë dhe
për dije, që duke ju shmangur të
keqes që kishte sjellë pushtuesi në
jetën e popullit tonë, i kishte rënë
hise të bridhte fshehurazi gjithë
atyre lakadredhave të mëdha nëpër
kufijtë e shteteve të botës, maleve
dhe bjeshkëve të Çekisë e të
Gjermanisë, të Bullgarisë e të
Austrisë, duke u përballur me lloj-
lloj të papriturash, që nga mënyra e
ecjes nëpër udhët e botës, e deri te
arrestimet nga policia kufitare e
vendeve të ndryshme të kësaj
Evrope që po bën përpjekje të jetë e
bashkuar. 
Mund të thuhet me plotë gojën, se
nuk ka asgjë më të saktë se rrëfimet
e jetës së Bekim Brestovcit, si pjesë e
jetës tragjike të kësaj pjese të push-
tuar të popullit shqiptar. 
Prandaj, është e veçantë, edhe në
këtë plan, mënyra e rrëfimit të jetës
së tij, andaj është pjesë e jetës së
popullit edhe rruga jetësore e tij, në
fund të fundit, nuk ka jetë njeriu që
mund të realizohet e veçuar, aq më
keq, e izoluar nga bota që e rrethon.

Shkolla ee mmadhe ee jjetës ddhe
guximi ppër tta kkërkuar ffatin

Autori i kësaj autobiografie, me një
titull shumë domethënës, Fati,
Guximi, Suksesi, nuk shkruan për
t'ia mbushur mendjen lexuesit se di
të shkruaj. Nuk shkruan për të

kërkuar tituj akademikë, as ofiqe
zyrtare, që t'i bind të tjerët se është i
ditur, sepse ai me mundin dhe
angazhimin e tij, me profesional-
izmin e tij, i ka të gjitha. 
Por, nuk shkruan as për të rregulluar
pjesë të jetës së tij, siç shpesh e
shpërfaqë psikologjia e provincës,
disa gjëra t'i ruajmë për vete, që të
mos i marrin vesh të tjerët. Autori
nuk ngurron të rrëfejë pjesë të jetës
së tij, qoftë kur del dhe bën aheng
me shokët, e pastaj bën aksident,
qoftë kur është i detyruar të bëj aq
punë të ndryshme, nga shitës në
shitore, deri te shitës i qeramikës,
apo edhe më shumë, nga shofer tak-
sie e deri te blerës i derivateve të
naftës, vetëm që të mos ia shtrinte
dorën pushtuesit të vendit, por edhe
të krijonte kushte e mundësi që t'ia
shtrinte dorën atyre që jeta i kishte
ngushtuar shumë. 
Ai nuk zbukuron asgjë, edhe kur ka
njohur dashurinë e tij të madhe,
Eminen, shoqen dhe bashkud-

hëtaren e tij të jetës, me të cilën ka
krijuar familje, përmes aq shumë
peripecish, sa ndonjëherë nuk i kap
as mendja e njeriut. Sidomos janë të
veçanta përkushtimet e tyre, burrë e
grua, në rropatjet jetësore për të gje-
tur shërim për nënën e Bekimit, për
të cilën autori ka folur me aq
dashuri, gjithë rrugën jetësore të saj,
si femra e parë e shkolluar, si
mësuesja e parë. Por, jeta ka edhe të
papriturat, kur ndonjëherë as
përkushtimi mbinjerëzor duke
kërkuar shërimin e saj, nuk arrin t'ia
shpëtojë jetën, as te mjekët në
Kosovë, në Shqipëri e në Gjermani.
Pjesë të rrëfimit të autobiografisë së
tij, sidomos ato ku përshkruhen vitet
e para të qëndrimit në azil politik, ku
kërkon punë e nuk arrin të përballo-
jë peshën e atyre punëve, ku iluzioni
se fjala rrush, duket diçka më e lehtë
për të fituar ndonjë mundësi për
jetesë, ia prish edhe kuptimin e
bukur të hardhisë dhe të rrushit,
dëshmojnë, jo vetëm për origji-
nalitetin e shpalimit të krajatave
jetësore të një individi, por përmes
tij, ato bëhen udhë jetësore të një
populli të tërë. 
Kjo bëhet shkollë jetësore sidomos
të asaj pjese të popullit shqiptar, që
ishte më jetësorja dhe shpresa për ta

përmbysur robërinë, siç ishte ikja e
rinisë nga vendi, degdisja e saj nëpër
vende të ndryshme të botës, vetëm
që të sigurohej një burim jete për
familjet që kishin mbetur në
Kosovën e atyre viteve. 
Jetëshkrimi i Bekim Brestovcit,
përveç rrëfimit të saktë dhe të sin-
qertë, hap udhën për të mësuar
shkollën e madhe të jetës, se asgjë
nuk pikë nga qiell, qoftë edhe kur je
shumë me fat, sepse edhe fatin
duhet kërkuar, por ajo shkollë e jetës
kërkon guxim krijues. 
Do të thotë, kërkon që të mos
hamendesh, të mos luhatesh në
vendimet që merr. Kërkon të heqësh
dorë nga iluzionet, se ato janë të
dëmshme, por të përqendrohesh në
luftën e përditshme që ka jeta, në
mënyrë që me guximin tënd të
dalësh fitues.
Qoftë edhe vetëm për këtë karakter-
istikë të rrugës jetësore të Bekim
Brestovcit, autobiografia e tij, bëhet
pjesë e shkollës së madhe të jetës së
shqiptarëve, të të gjitha kohërave, se
pa guximin e duhur, nuk fitohet lufta
e jetës, kurse kjo luftë nuk e ka vetëm
një betejë, por ka aq shumë. 
Në këtë pjesë të jetëshkrimit të tij,
kur fillon jo vetëm t'i prijë fati, por
edhe ta ketë guximin për të hapur
rrugë të reja në arritjet e tij jetësore,
Bekim Brestovci, gjatë rrëfimit të
ngjarjeve dhe pjesëve të jetës së tij,
dëshmon për cilësitë që secili njeri
duhet të ketë guxim që t'i shpalojë,
pa marrë parasysh cilat janë penge-
sat dhe të papriturat. Ndryshe, lufta
me jetën, sikur thotë autori, është e
humbur. 
Lufta me jetën krijuese, se mbi-
jetesë, bën secili njeri, bëjnë edhe
popujt ndonjëherë në histori, siç i ka
ndodhur edhe popullit shqiptar, që
nëpër periudha të ndryshme his-
torike, të gjejë rrugë për të mbijetuar,
sepse ishin mbyllur të gjitha shtigjet
kah duhej të ecej që të bëhej jetë
normale.
Një aspekt tjetër që del nga rrëfimi i
autobiografisë që e kemi në duar,
është fakti se fatin jo vetëm duhet
kërkuar, por rrugëve nëpër të cilat
kërkohen përgatitjet, të tjera nga ato
që ka njeriu, duhet pasur guxim.
Natyrshëm, ky guxim kërkon të
mbështetet nga angazhimi konkret
dhe i përditshëm, ose siç thotë
mençuria jonë popullore, të mos
pushosh as natën as ditën, nëse je
nisur një rruge për të arritur suksese. 
Këtu është vendi të veçohen disa
karakteristika jetësore të autorit të
kësaj autobiografie. Ai ka një dashuri
të pakufishme ndaj kafshëve, sa
është bërë vegjetarian. Dashurinë
dhe përkushtimin e këtillë të autorit,
më së miri, di ta thotë qeni i tij, Roki,
po të kishte gojë dhe të shprehej, siç
shprehet njeriu, për përkushtimin e
vajzave të tij dhe të vetë Bekimit ndaj
kësaj krijesë pa gojë, por që falë
dashuri pa kushte. Pra, ai ka hequr
dorë nga përdorim i çdo prodhimi
me origjinë nga kafshët. Ai gjithë
përkushtimin jetësor, gjithë dashur-
inë prindërore ju ka kushtuar dy
engjëjve të tij, Venesës dhe Rinesës,
vajzave të tij të mrekullueshme. Po
kjo dashuri, ka edhe një themel
tjetër, atë dashurinë e vëllait për
motrën, Albulenën, të cilën e zumë
në gojë më sipër. 
Të mençurit e botës kanë thënë se
prapa një burri të suksesshëm, qën-
dron një grua e fortë dhe e përkush-
tuar. Asgjë nuk mund ta përshkruaj

përkushtimin, dashurinë,
mbështetjen e zonjës së tij, Emines,
nëpër rrugëtimin jetësor të Bekim
Brestovcit, për ta bërë realitet ëndr-
rën e tij, që njeriu edhe kur është i
robëruar e sheh, qoftë edhe me sy
hapur, që të përmbushej mençuria e
popullit se vetëm askush nuk shkon
shumë larg. Sepse, njeriu sa herë rrë-
zohet, bie, ka nevojë ta ketë dikë
pranë që t'ia japë dorën. Dora e zon-
jës Emine, përherë ka qenë e shtrirë
në përpjekjet e Bekim Brestovcit që
të arrijë atje ku është sot.
Asgjë më qartë se këtë mençuri të
popullit nuk e përmbush, sa kërkesa
e Bekim Brestovcit, kur merr për-
sipër të udhëheqë punët e firmës së
parë gjermane me 360 punëtorë, që
guxon të kërkojë të bëjë dije, të aftë-
sohet, të jetë i përkushtuar, të fillojë
dhe të përfundojë nivele të shkol-
limit, që dikur, në rininë e tij i kishte
pasur ideale jetësore.
Prandaj, nuk është gjë gand dhe e
rastit, se në rrëfimet e autobiografisë
së tij, lexuesi mëson, edhe rrugën e
fatit, e mëson edhe guximin që
duhet ta ketë njeriu për të arritur
sukses, por mbi të gjitha mëson, se
pa dije, as nuk të ndihmon fati, e
shpesh mungon edhe guximi. 
Nëse kjo shkollë e jetës, kuptohet
drejtë në autobiografinë e Bekim
Brestovcit, atëherë mund të them, se
është kuptuar e gjithë rruga jetësore
e shkollës së madhe të jetës, e cila
është luftë e përhershme.

Përfundim

Duke lexuar autobiografinë e Bekim
Brestovcit, Fati, guximi, suksesi,
njeriu beson se çdo gjë është e
mundur. Nëse ky besim shpalohet
në secilën faqe të rrëfimit të jetës së
tij, ajo vjen e plotë në pjesën e për-
gatitjes së tij profesionale, sidomos
të guximit për të dalë i pavarur në
punët e tij. 
Por, kjo pavarësi, ky guxim profe-
sional e njerëzor, nuk ishte arritur
duke lexuar gazeta, as duke përcjellë
emisione televizive, por ishte arritur
me këmbëngulje, duke ndjekur hap
pas hapi të gjitha nivelet e përgatitjes
profesionale të një aspekti të jetës
intelektuale, duke kërkuar pareshtur
forma të reja të udhëheqjes së
punëve, e mbi të gjitha duke qenë
përherë krijues, pra duke pasur gux-
imin që të hapësh shtigje të reja në
jetën tënde profesionale.
Guximi krijues, guximi për të
kërkuar vazhdimisht dije dhe për-
ballje me vështirësitë që krijon jeta
në afarizëm publik, si dhe guximi
për të qenë i pavarur në krijimin e së
ardhmes, sa duket, ka qenë vendim-
tar edhe për vendosjen e Rinesës së
tij, që të vijë e të shkollohet në
Kosovë, në mënyrë që t'i shmanget
asimilimit të ngadalshëm, siç po
ndodh me brezin e tretë të shqip-
tarëve kudo jashtë atdheut. 
Këto dhe anë të tjera të jetës, janë
cilësitë themelore që shpalon e tërë
autobiografia e Bekim Brestovcit.
Ajo vjen në vëmendjen e lexuesit
natyrshëm, krejt si një rrëfim, që
mund t'i ndodh secilit, por po ashtu,
kuptohet se askush nuk mund të
arrijë pa pasur guximin dhe aftësinë
e duhur për të guxuar. 
Vetëm në rrethana të këtilla, suksesi
vjen e bëhet pjesë e jetës, që argu-
mentohet me fuqinë e dijes.

Shtutgart, 223 qqershor 22019

JETËSHKRIMI I FATIT, GUXIMIT DHE SUKSESIT 
(Bekim Brestovci, fati, guximi, suksesi-autobiografi, Prishtinë, 2019)



BRUKSEL, 226 QERSHOR - Sekretari i
përgjithshëm i NATO-s, Jens
Stoltenberg, përsëriti të mërkurën
shqetësimin e tij për ato që ai i qua-
jti "aktivitete destabilizuese" të
Iranit në Gjirin Persik. Duke folur në
Bruksel përpara një takimi të min-
istrave të Mbrojtjes të Aleancës, ai
tha "ne duhet t'i shmangim llogar-

itë e gabuara në rajonin e Gjirit,
sepse kemi parë sa e rëndësishme
është që t'i shmangemi hyrjes në
një situatë e cila mund të bëhet
edhe më e rrezikshme dhe më e
vështirë sesa gjendja që shohim
sot".
Të 28 aleatët e Shteteve të
Bashkuara po presin të dëgjojnë

nga sekretari i ri i Mbrojtjes në
detyrë, Mark Esper, i cili po paraqet
strategjinë amerikane për të
detyruar Iranin nëpërmjet presion-
it ekonomik që ta rinegociojë mar-
rëveshjen bërthamore ndërkom-
bëtare me Teheranin. Administrata
e presidentit Trump u tërhoq nga
kjo marrëveshje vitin e kaluar.

NATO-jja ee sshqetësuar nnga vveprimet ddestabilizuese ttë IIranit 

MOSKË, 226 QERSHOR - Presidenti
rus Vladimir Putin dhe presi-
denti amerikan Donald Trump
do të takohen në margjina të
Samitit të 20 vendeve më të
industrializuara (G20), që do të
mbahet nesër (e enjte) në Osaka
të Japonisë, ka konfirmuar ndih-
mësi i Kremlinit, Yuri Ushakov.
Takimi mes dy liderëve do të
zhvillohet në kohën e rritjes së
tensioneve rreth Teheranit.
Trumpi është kërcënuar me
sulme hakmarrëse ndaj Iranit,
pasi e ka fajësuar atë për kryerje

të sulmeve në dy anije trans-
portuese të naftës, derisa Irani
ka rrëzuar një dron mbikëqyrës
amerikan.
Teherani ka mohuar përgjegjës-
inë për sulmet në tanke dhe ka
thënë se droni i Shteteve të
Bashkuara ka qenë duke flutu-
ruar në hapësirën ajrore irani-
ane.
Traktatet për kontrollin e
armëve, të cilat si Putini ashtu
edhe Trumpi kanë kërcënuar se
do t'i pezullojnë, do të jenë pjesë
e diskutimeve mes të dy lid-

erëve, është thënë në një doku-
ment të Kremlinit.
Ushakov ka thënë se liderët do të
diskutojnë edhe për "stabilitetin
strategjik dhe një varg konflik-
tesh rajonale", duke përfshirë
Sirinë, Venezuelën dhe Iranin.
Uashingtoni në anën tjetër nuk
ka konfirmuar datën e takimit.
"Nuk do të jetë një samit zyrtar,
mirëpo pritet të jetë bisedë që
do të fokusohet fillimisht në
aspektet e sigurisë rajonale,
duke përfshirë Iranin, Ukrainën,
Sirinë dhe Lindjen e Mesme", ka

thënë një zyrtar i lartë i adminis-
tratës amerikane.
Trumpi ka thënë javën e kaluar

se planifikon të takohet me
Putinin në Samitin e G20-s në
Japoni.

Trumpi ddhe PPutini ddo ttë ttakohen nnë OOsaka 

UASHINGTON, 226 QERSHOR -
Prokurori i posaçëm, Robert
Mueller, ka rënë dakord të dësh-
mojë në seancë të hapur para
Komisionit Juridik dhe të
Zbulimit në Dhomën e
Përfaqësuesve muajin e
ardhshëm. 
Kryetarët e të dy komisioneve,
Jerrold Nadler dhe Adam Schiff,
njoftuan përmes një letre të
martën vonë, se prokurori
Mueller do të paraqitet më 17
korrik dhe se ata dhe të gjithë
amerikanët mezi presin të
dëgjojnë prej tij. Robert Mueller
udhëhoqi një hetim pothuajse
dyvjeçar mbi ndërhyrjen e
Rusisë në zgjedhjet e vitit 2016
dhe pretendimet se presidenti
Donald Trump pengoi drejtësinë
duke u përpjekur ta mbyllë het-
imin. 
Ai publikoi një raport, një ver-
sion i redaktuar i të cilit u bë
publik në muajin prill, që për-
fundoi se fushata e presidentit
Trump nuk kishte
bashkëpunuar me Rusinë gjatë
zgjedhjeve, por nuk arriti të sillte
një përfundim në lidhje me
pengimin e drejtësisë, ka njoftu-
ar voa.
Presidenti Trump ishte shumë
kritik ndaj procesit, duke i cilë-

suar hetimet vazhdimisht si
"ndjekje shtrigash". Ai reagoi
shkurt pas njoftimit të së martës
në rrjetin "Twetter" duke shkru-
ar "keqtrajtim i presidentit". 
Komentet e vetme të prokurorit
Mueller deri tash u bënë në një
konferencë me gazetarë në
muajin maj, gjatë së cilës ai lexoi
një deklaratë të përgatitur që më
parë dhe nuk pranoi asnjë pyet-
je.
Ligjvënësit Nadler dhe Schiff
kishin lëshuar fletëthirrje që
kërkonin detyrimin e prokurorit
Mueller që të dëshmojë, duke
shpjeguar se, ndërsa ata vënë në
dukje dëshirën e prokurorit të
posaçëm që është i
mjaftueshëm raporti i tij me
shkrim, publiku meriton të
dëgjojë drejtpërdrejt jo vetëm
për përfundimet e tij, por edhe
për vetë hetimet. "Amerikanët
kanë kërkuar të dëgjojnë drejt-
përdrejt nga prokurori i
posaçëm, në mënyrë që të mund
të kuptojnë atë që ai dhe ekipi i
tij hetuan zbuluan dhe ven-
dosën rreth sulmit të Rusisë në
demokracinë tonë, pranimin
dhe përdorimin e kësaj ndihme
nga ana e presidentit Trump dhe
pengimin e hetimit të sulmit nga
presidentit Trump dhe

bashkëpunëtorët e tij", shkruan
në letrën e tyre ligjvënësit Nadler
dhe Schiff.
Demokratët kanë kërkuar jo
vetëm publikimin e më shumë
informacioneve nga raporti i
Muellerit, por kanë vazhduar të
kërkojnë dëshmi nga Shtëpia e
Bardhë dhe zyrtarët e fushatës së
presidentit Trump, për të mësuar
më shumë rreth asaj që ka ndod-
hur gjatë zgjedhjeve dhe në
pjesën e parë të mandatit të pres-
identit. Republikanët i kanë kri-
tikuar hetimet duke theksuar se

Kongresi duhet të ecë përpara.
Ligjvënësi Doug Collins, përfaqë-
suesi kryesor në Komisionin
Juridik, tha se shpreson që
paraqitja e prokurorit Mueller "do
t'i japë fund lojës politike të
demokratëve të këtij komisioni në
kurriz të taksapaguesve".
Kryetarja e Dhomës së
Përfaqësuesve, Nancy Pelosi,
mirëpriti gatishmërinë e
Muellerit për të dëshmuar, duke
vënë theksin te shqetësimet për
zgjedhjet e ardhshme dhe duke
nënvizuar se "është detyrë patri-

otike e ligjvënësve që t'i ndjekin
faktet, në mënyrë që të mbrojmë
demokracinë tonë". "Raporti i
Muellerit zbuloi se rusët zhvilluan
një sulm 'gjithëpërfshirës dhe sis-
tematik' ndaj zgjedhjeve tona dhe
zyrtarët më të lartë amerikanë të
zbulimit dhe të zbatimit të ligjit
kanë paralajmëruar se rusët do t'i
sulmojnë përsëri zgjedhjet tona",
tha ajo në një deklaratë.
Megjithatë, fatkeqësisht, presi-
denti e quan atë një rreng dhe
sugjeron se ai do ta mirëpriste
ndërhyrjen ruse përsëri.

Robert Mueller do të dëshmojë para
Kongresit në seancë të hapur

Prokurori Robert Mueller, pasi udhëhoqi një
hetim dyvjeçar mbi ndërhyrjen e Rusisë në
zgjedhjet e vitit 2016 dhe pretendimet se
presidenti Trump pengoi drejtësinë duke u
përpjekur ta mbyllë hetimin, ka pranuar të
dëshmojë në seancë të hapur para
Komisionit Juridik dhe të Zbulimit në
Dhomën e Përfaqësuesve muajin e ardhshëm

I dashur President Meidani,
I dashur profesor Qosja,
Të nderuar përfaqësues të institu-
cioneve shtetërore,
Të nderuar dashamirë të librit,
Kam një ndjenjë të veçantë gëzimi,
që sot jemi takuar për të përimtuar
në rrafshin analitik mendimin e
politikologjik të akademik Rexhep
Meidanit, të përmbledhur në librin
e tij "Rendi global dhe shteti komb".
Të jem në një auditorium të tillë të
nderuar me akademik Meidanin
dhe akademik Qosjen, sigurisht që
ngjall te unë ndjenja të veçanta
nderimi dhe e kuptoj si një moment
të rrallë në jetën e një studiuesi dhe
diplomati.
Kur e mora në dorë për herë të parë,
para disa ditësh, librin "Rendi glob-
al dhe shteti komb" nuk prisja se do
të ndeshem me një mori aq të
madhe temash, idesh, tezash,
reflektimesh politike, filozofike e
teorike, me të cilat ka vite që
preokupohem edhe vet në rrafshin
shkencor. 
Libri i presidentit Meidani nuk është
një libër tipik ish-presidentësh. Ish
presidentët zakonisht shkruajnë
kujtime dhe rrallë merren me anal-
iza teorike. Por, në këtë libër ne gje-
jmë një mendim të thelluar analitik,
filozofik e teorik, shumë mirë të
strukturuar dhe shumë përmbajtje-
sor. Libri është ndarë në dy pjesë
dhe në pesë krerë. Kreu i secilës
pjesë ka një titull më vete:
Qytetërimet, Disa koncepte bazë,
Rendi global dhe qeverisja globale,
Shteti komb dhe rendi global, Të
drejtat e njeriut, sovraniteti dhe
vetëvendosja, Mbi gjuhën dhe rolin
e saj në formësimin e kombit dhe të
identitetit kombëtar. 
Në kreun e parë profesor Meidani i
trajton qytetërimet. Ishte politologu
amerikan Samuel Huntington, i cili
fillimisht në esenë e tij të njohur
"Lufta e civilizimeve?" e më pas në
librin e tij "Lufta e civilizimeve dhe
ribërja e rendit botëror" shkruante
se, në të ardhmen, burimi themelor
i konfliktit në botën bashkëkohore
nuk do të jetë në radhë të parë ide-
ologjik ose ekonomik, por kulturor:
"Lufta e civilizimeve do ta dominojë
politikën globale. Kufijtë në mes të
civilizimeve do të shndërrohen në
kufij betejash të së ardhmes." 
Në një mënyrë të tillë krejtësisht të
liruar nga vlerësimi (mënyrë kjo e
kualifikuar në gjermanisht si
Werturteilsfrei), presidenti Meidani
fillimisht i përshkruan disa nga
qytetërimet më të mëdha si civiliz-
imin suner, atë pers, egjiptian, kinez,
qytetërimin indas, mezoamerikan,
civilizimin maja, grek, romak, ilir,
arab dhe evropian. Civilizimeve të
numëruara nga profesor Meidani
do t'ia shtoja edhe civilizimin indig-
jen në ishujt e Paqësorit. I njoh mjaft

mirë nga përvoja ime pesëvjeçare e
shërbimit në Australi. Ato kanë një
kulturë dhe civilizim krejt të veçantë.
Popullsitë melaneze (në Papua
Guinenë e Re, Ishujt Solomon, Fixhi,
Vanuatu dhe Nauru), ato mikroneze
(në Samoa, Tonga, Ishujt Kok dhe
Tuvalu) dhe polineze (Mikronezi,
Palau, Ishujt Marshall dhe Kiribati),
edhe pse kanë përqafuar në shu-
micë religjionin e krishterë, kanë
dallime të mëdha qytetëruese me
civilizimet e përmendura, dhe
mund të numërohen lirisht si civiliz-
im më vete. 
Lexuesi i vëmendshëm lehtë mund
ta konstatojë se kreu i parë i librit të
profesor Meidanit është një lloj
polemike me tezat e Huntingtonit.
Në akord me pikëpamjen e
themeluesit të Teorisë së Civilizimit,
sociologut Norbert Elias, Meidani
mbron pikëpamjen se historia
botërore është histori e civilizimeve.
Në përgjigje të tezave të
Huntingtonit për luftën në mes të
civilizimeve, presidenti Meidani del
në mbështetje të shkëmbimeve dhe
të mësuarit të ndërsjellë në mes të
civilizimeve. Ai nuk beson në luftën
në mes të civilizimeve. Mendoj se ka
plotësisht të drejtë.
Civilizimet janë entitete kulturore që
jetojnë gjatë, më gjatë se mbretëritë,
qeveritë, lëvizjet politike dhe ide-
ologjitë. Analizat shkencore
bashkëkohore në lidhje me konflik-
tet nuk e vërtetojnë tezën e
Huntingtonit për dominimin e
luftërave në mes të civilizimeve.
Sipas Institutit të Heidelbergut për
Hulumtimin e Konflikteve
Ndërkombëtare numri më i madh i
luftërave të sotme është në Afrikën
Subsahariane, pasuar nga vendet e
Lindjes së Mesme dhe Magrebit,
Azia dhe Oqeania, Amerikat dhe
Evropa. Në Evropë si luftë është
regjistruar vetëm një - Lufta në
Ukrainë. Lufta në Ukrainë nuk
mund të cilësohet si luftë në mes të
dy civilizimeve. Ajo paraqet ten-
dencën rusomadhe për ta mbajtur
nën tutelë territore të caktuara të
Ukrainës. Në qoftë se analizojmë me
kujdes barometrin e 18 luftërave të
analizuara nga Instituti i
Heidelbergut do të konstatojmë se
shumica absolute e luftërave në
Afrikën Subsahariane janë luftëra
për dominim, kurse ato në Lindjen e
Mesme dhe te vendet e Magrebit
janë luftëra të grupeve që i përkasin
të njëjtit civilizim. 
Në kreun e dytë presidenti Meidani i
trajton konceptet për kombin,
shtetin, raportet në mes të kombit
dhe shtetit, religjionin, sekularizmin,
idenë mbi shtetin-komb dhe
nacionalizmin. Ai e definon kombin
si një "trupë njerëzish të unifikuar
rreth origjinës ë përbashkët, his-
torisë, kulturës e gjuhës, që, në
përgjithësi banojnë në një shtet apo
në një territor të veçantë." Duke citu-
ar Richard Nixonin autori konstaton
se kombet jetojnë e vdesin në varësi
të reagimit konkret ndaj sfidave që ju
shfaqen dhe ju dalin përpara. Duke
vënë theksin e veçantë te gjuha e
përbashkët si veçori karakteristike e
një kombi, zoti Meidani konstaton
se "nuk ka komb që të flasë gjuhë të
ndryshme, ndërsa dy kombe të

ndryshme mund të flasin të njëjtën
gjuhë". Sinteza e përsiatjeve teorike
të Rexhep Meidanit rreth nocionit
komb përmblidhet si më poshtë:
"Kombi është ndërtuar në mënyrë
historike, është një komunitet i qën-
drueshëm njerëzish i formuar në
bazë të një gjuhe të përbashkët, ter-
ritorit, jetës ekonomike e formësim-
it psikologjik, të mishëruar në një
kulturë të përbashkët". 
Koncepti i presidentit Meidani është
i afërt me shpjegimet e Immanuel
Kantit, i cili duke shpjeguar nocionin
komb merr parasysh dy tipare krye-
sore - bashkësinë qytetare të
njerëzve dhe prejardhjen e tyre, dhe
të sociologut gjerman Max Weber,
sipas të cilit "ideja e kombit përfshin

bashkësinë me prejardhje dhe
ngjashmëri qenësore të për-
bashkët". Njësoj si Weberi edhe pro-
fesor Meidani nuk e barazon kom-
bin me shtetin dhe bashkësinë poli-
tike. 
Pikëpamja ime, që nuk dallon nga
ajo e presidentit Meidani është se
rrënjët e kombit janë te prejardhja
dhe gjuha e përbashkët. Por, karak-
teri i kombit zhvillohet nëpërmjet
historisë, kulturës dhe letërsisë së
përbashkët, pastaj sistemit zakonor
dhe atij të së drejtës. Shprehitë kom-
plementare të komunikimit të një
kombi rrjedhin nga tiparet e për-
bashkëta të anëtarëve të tij, nga të
cilat pastaj rrjedh një identitet kolek-
tiv, i cili në të shumtën e rasteve for-
cohet nga besimi për një prejardhje
të përbashkët. Për definimin e
nocionit komb ekzistojnë tiparet
themelore dhe tiparet plotësuese.
Në tiparet themelore hyjnë gjuha,
kultura, kompaktësia territoriale,
prejardhja dhe e kaluara e për-
bashkët si dhe ndjenja e përbashkë-
sisë. Në tipare plotësuese hyjnë
shteti, religjioni dhe jeta ekonomike
e përbashkët. Pa plotësimin e
tipareve themelore nuk mund të
definohet një bashkësi shoqërore si
komb. Kurse mungesa e tipareve
plotësuese nuk është pengesë për
kuadrin e plotësimit të veçorive dal-
luese të kombit.
Pas citateve të dy klasikëve të
mendimit shkencor mbi shtetin,
Machiavellit dhe Max Weberit, z.
Meidani i numëron atributet e
shtetit: "monopolin e forcës,
legjitimitetin, strukturat institu-
cionale qeverisëse, kontrollimin e
territorit, rendi, siguria dhe jeta e
njerëzve, ruajtja e natyrës etj." Sipas
Marrëveshjes së Monetevideos një

element i rëndësishëm atributi të
shtetësisë është edhe aftësia për
hyrje në marrëdhënie me shtetet e
tjera. Me të drejtë autori ndërlidh
lindjen e shtetit me ndarjen në klasa
të shoqërive. Hobesi kishte të drejtë
kur konstatoi në Leviathan se shteti
është i domosdoshëm  për të
shmangur anarkinë, përkatësisht
luftën e secilit kundër secilit. 
Mendimi teorik i profesor Meidanit
nuk kufizohet vetëm në funksionet e
forcës ose fuqisë së shtetit, por edhe
në rëndësinë që ka ligji, ideologjia,
filozofia, kultura, arti dhe shkenca.
Përkundër zhvendosjes së disa
funksioneve të shtetit në strukturat
lokale dhe ato globale, Meidani citon
ish presidentin amerikan Bill
Clinton për të konstatuar se "roli
thelbësor i shtetit për të avancuar të
mirën e përbashkët" mbetet i një
rëndësie të dorës së parë dhe ish-
presidentin francez Jeacques Chirak
për të konstatuar se "Liria mund të
kapet në fyt prej shtetit, ashtu edhe
prej abdikimit të tij. Ajo fiket e vdes
atje ku shteti nuk është më i aftë të
garantoj të gjithë qytetarëve sigurinë
në jetën e tyre të përditshme, agre-
sionit të botës moderne, teprimeve
të pakicave shkatërrimtare etj". 
Profesori Meidani shkruan më tej se
"një shtet-komb është ai organizim
shtetëror, që bashkon entitetin poli-
tik të shtetit me entitetin kulturor të
kombit, nga i cili gjenerohet edhe
vetë legjitimitetit i tij". Pa asnjë
dyshim se shkalla më e lartë e zhvil-
limit të identitetit të një kombi është
zhvillimi i tij në një bashkësi të qën-
drueshme të pavarur shtetërore.
Kombi paraqet fuqi universale, poli-
tike, kulturore, shpirtërore dhe
ekonomike. Procesi i krijimit të
kornizës së tij shtetërore vije si paso-
jë historike, politike dhe shoqërore
brenda hapësirës së tij gjeografike.
Kristalizimi i interesave dhe nevo-
jave të tij bëhen në akord me këto
rrethana.
Në një pjesë të mirë të librit të tij pro-
fesor Meidani merret me analizën e
Rendit global dhe Qeverisjes globale.
Fillimisht ai përshkruan ndryshimet
sistemore që ndodhin nëpër kohë
deri te rendi botëror bashkëkohor:
komunitetin primitiv, atë feudal,
kapitalist, kapitalist-komunist dhe
kapitalist global. Njësoj siç ka pësuar
ndryshime sistemi politik e
shtetëror, ashtu ka ndryshuar edhe
koncepti i luftës: nga doktrina e
luftës së shenjtë, tek lufta në emër të
së drejtës së monarkut, te konfliktet
territoriale e nacionale e deri te rev-
olucioni proletar. Ai e rëndit në këtë
drejtim edhe vet përpjekjen për
eksportimin e demokracisë në
rajonet e caktuara në botë. 
Jam i të njëjti mendim me autorin se
globalizmi ka etabluar një strukturë
të përzier me tre përbërës kryesor:
globalizmin ekonomik, atë politik
dhe kulturor. Në të njëjtën kohë ai e
shqyrton globalizmin edhe si një
kategori tredimensionale: si dukuri,
si proces dhe si filozofi. Duke reflek-
tuar në lidhje me këtë proces,
Meidani shtron nevojën e
reformimit të konceptit vestfalian të
shtetit-komb dhe sovranitetit, duke
konstatuar se "rendi botëror i
shtetit-komb është në kontradiktë

me globalizmin." Ai fton për një për-
puthje sa më mirë të parimit të
vetëvendosjes me parimin e ndër-
varësisë." Dy momente konkrete që
ndikojnë në reduktimin e sovran-
itetit të shtetit janë Gjykata
Ndërkombëtare e Drejtësisë dhe
sidomos Principi i Përgjegjësisë për
të Mbrojtur (Responsibility to
Protect), i aprovuar nga Asambleja e
Përgjithshëm e Kombeve të
Bashkuara pas ndërhyrjes së NATO-
s në Kosovë, sipas të cilit legjitimohet
ndërhyrja kundër shteteve që janë
në proces të kryerjes së krimeve në
masë, pastrimit etnik dhe gjenocidit.  
Të nderuar zonja dhe zotërinj,
Kombi ynë, në të dy anët e Drinit, ka
pasur fat në vitin 1999. Ka pasur fat,
që në sistemin politik dhe shtetëror
në Shqipëri dhe Kosovë kanë qenë
aktiv personalitete shkencore e
intelektuale si presidenti Rexhep
Meidani dhe akademiku Rexhep
Qosja. Duke u rreshtuar qartë në
mbështetje të Ushtrisë Çlirimtare të
Kosovës, ata kanë luajtur rol në drejt-
peshimin e qëndrimit shtetëror dhe
kombëtar në momentet më të
ndjeshme të historisë sonë të re. Me
këtë rreshtim ata kanë kontribuar
jashtëzakonisht shumë në homogj-
enizimin e kombit shqiptar rreth
luftës për liri, në mbështetjen e faktorit
ndërkombëtar të luftës sonë dhe
rrjedhimisht në çlirimin e vendit tonë.
Për fat të keq, intelektualë të nivelit të
tillë sot janë subjekte të munguara në
ambientin politik në Shqipëri dhe
Kosovë. E pakuptueshme!
Pushtetarët tanë nuk do të duhej të
kenë frikë nga të diturit në sistem.
Ata duhet të kenë drojë më shumë
nga intelektualë poltronë, që jetojnë
vetëm prej politikës dhe jo për poli-
tikën. Ata duhet ta dëgjojnë këshillën
e Karl Popperit për rrezikun nga
mungesa e të diturve në pushtet. Ata
duhet të reflektojnë për rrezikun e
shndërrimit të vlerave politike në
Kosovë dhe Shqipëri, gjë që mund të
sjell te një sistem apokaliptik: heqje
dorë nga çdo moral, nga çdo vlerë.
Në rrethana të tilla shoqëritë kanë
nevojë për mendimtarin, që
rezonon racionalisht, për sociolo-
gun që shpjegon teorikisht dhe për
politikanin që propozon zgjidhje
pragmatiste. Prandaj janë të rëndë-
sishëm libra të tillë. Nga libri, që po
përurojmë sot, bota politike
shqiptare mund të njohë dhe të
mësojë nga një mendim i ndritur
filozofik për shtetin, kombin dhe
shoqërinë. 
Po i lejoj vetes, në përfundim të flas
sime, që të përsëris një dëshirë të
shprehur vite më parë në Tiranë: do
të dëshiroja shumë, që në presiden-
cat tona, në parlamentet tona, në
qeveritë tona, në botën politike
shqiptare të kishte më shumë njerëz
të ditur, shkencëtarë, filozofë, poli-
tologë dhe sociologë, mendimtarë
për kombin, shtetin dhe shoqërinë,
intelektualë të nivelit të Rexhep
Qosjes e Rexhep Mejdanit. Njerëz që
jetojnë për politikën dhe jo vetëm
prej politikës. Në këtë mënyrë do të
humanizohej më shumë politika,
do të trasohej më lehtë udha e së
ardhmes dhe do të përparonte më
shpejt kombi.
Ju faleminderit!

Recension për librin e ish-presidentit të Shqipërisë, 
Rexhep Meidani, ‘Rendi global dhe shteti komb’

PESHORJA
Njerëzit
pranë
jush e
kanë 

harruar sa
person i bukur jeni në
shoqëri. Kjo sepse ju

jeni shmangur prej
kohësh kontaktit me të

tjerët.

AKREPI
Kushtet
komode
që keni
pasur i

keni rifituar
kohët e fundit dhe kjo
gjë ju pëlqen të zgjasë

sa më shumë. Do të
kërkoni kontakte të reja.

SHIGJETARI
Keni 

rifituar
terrenin

e humbur
në një

çështje personale. Kjo
gjë ju ka bërë të

bindeni që mjafton pak
këmbëngulje dhe mund

t'ia dilni.

BRICJAPI
Jeni 

pak të
ndrojtur
në kon-

taktin e parë
me të panjohurit. Më
pas bëheni shumë

shpejt protagonistët e
situatave.

UJORI
Nëse

nuk doni
që

dikush
t'ju vërë

me shpatulla për muri
dhe t'ju kërkojë llogari,

duhet patjetër të përfun-
doni atë që keni nisur

deri në mesditë.

PESHQIT
Ditët e
fundit
keni

hasur në
pengesa që

nuk ju kanë lejuar të
shihni qartë sa i përket

gjendjes suaj të rënduar
shpirtërore.

DASHI
Mbase

mbi disa
argu-

mente që
nuk keni

dijeni nuk keni pse
debatoni. Do të tregonit
që jeni të painformuar
mirë lidhur me tema të

caktuara.

DEMI
Një ditë e

tërë në
shoqërinë
e vetes

suaj sot
mund t'ju bëjë veçse

mirë. Ju shijon të ecurit
në rrugë shpenguar ose

vajtja në aktivitete 
kulturore.

BINJAKËT
Edhe

pse nuk
keni

gjithçka
nën kon-

troll, kjo nuk do të thotë
që nuk menaxhoni dot
punën tuaj. Jeni mjaft
korrekt kur bëhet fjalë
për profesionalizëm.

GAFORRJA
Nuk

mund të
lejoni që
personat

tuaj të afërt
të jenë neglizhentë me
një çështje të caktuar.
Falë ndërhyrjes suaj

gjërat do të rregullohen.

LUANI
Keni

shumë
gjëra që

kanë 
lidhje me

administratën sot për të
mbyllur dhe do t'ju

duhet ta nisni ditën më
herët se zakonisht.

VIRGJËRESHA
Nëse

doni t'i
vini nën
presion

personat
afër jush ose

bashkëpunëtorët, sot do
t'ia arrini qëllimit. Nuk
është e thënë që kjo
sjellje është e mirë.

Kjo mace në ShBA i ka mbijetuar një 
rrotullimi 35-minutash në lavatriçe. E zonja
e shtëpisë gjatë larjes së teshave në lavatriçe
dëgjoi një zë dhe, kur e hapi lavatriçen, pa
macen e katandisur. Macja menjëherë u
dërgua në Qendrën Emergjente të Kafshëve
në Minesota për shërim që kushtoi rreth 3
000 dollarë.

E rrallë

Macja qqë ii mmbijetoi
larjes nnë llavatriçe

FOTO E DITES

Njëri e pyet kolegun polic:
- Çfarë ke? Të ka ndodhur gjë?
- Edhe po më pyet a? Nesër kam test të
gjakut e nuk kam mësuar asgjë.

Në qytetin e Nicës temperaturat të martën kanë arritur 
33 gradë celsius. Por, pavarësisht prej temperaturave 

të larta, turistët e vizitojnë këtë vend. /AFP/

E jashtëzakonshme 

B A R S O L E TA  E  D I T Ë S

Ne ora 16:00 (vikendit ne ora
14:00 dhe 16:00) 

“THE SECRET LIFE OF
PETS 2” 3D

I Animuar/Aventurë/Komedi; 1 ore 26 min
Rolet: Kevin Hart, Tiffany Haddish, Harrison Ford, Patton
Oswalt, Eric Stonestreet, Jenny Slate, Lake Bell, Hannibal

Buress, Nick Kroll, Dana Carvey, Ellie Kemper, Pete Holmes,
Garth Jennings, Bobby Moynihan

Regjia: Chris Renaud and Jonathan Del Val

Ne ora 18:00 
“X-Men; Dark Phoenix”

Aksion/Aventurë/Sci-Fi; 1 orë 53 min

Rolet: James McAvoy, Michael Fassbender,
Jennifer Lawrence, Nicholas Hoult, Sophie

Turner, Tye Sheridan, Alexandra Shipp, Kodi
Smit-McPhee, Evan Peters, and Jessica

Chastain
Regjia: Simon Kinberg

Në ora 20:00 

“MEN IN BLACK;
INTERNATIONAL” 3D, 

Aksion/Komedi/Sci-Fi; 1 orë 55 min

Rolet: Chris Hemsworth, Tessa Thompson,
Kumail Nanjiani, Rebecca Ferguson, Rafe
Spall, Laurent Bourgeois, Larry Bourgeois,

Emma Thompson, Liam Neeson
Regjia: F. Gary Gray

Ne ora 22:00 
”M A“  

Horror/Triller; 1 ore 39 min

Rolet: Octavia Spencer, Juliette Lewis,
Diana Silvers, Luke Evans, McKaley
Miller, Missi Pyle, Corey Fogelmanis,

Gianni Paolo, Dante Brown

Regjia: Tate Taylor

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Rezervuan oonline
hotelin lluksoz mme
pamje nnga ddeti, ee
gjetën ""të sshkatërruar"
Nënë e bijë rezervuan një dhomë në një hotel me
katër yje për pushimet e verës, por u shokuan nga ajo
çfarë gjetën. Ato rezervimin e bën online në faqen
'Booking.com' për një pushim të shkurtër në Izrael.
Pasi bënë pagesën me 120 paund nata, ato zbuluan

se ndërtesa ku kishin rezervuar ishte braktisur, muret
ishin thyer, dritaret nuk kishin xhama dhe nuk kishte
energji elektrike.

Leonardo DiCaprio 
goditet në fytyrë 

nga një top volejbolli

Chris Pratt dhe 
Katherine Schwarzenegger

shkojnë në Hawaii për
muajin e mjaltit

Thuhet se Camila Cabello dhe i
dashuri i saj Matthew Hussey
janë ndarë. Raportohet se çifti

u nda pas 18 muajve bashkë.
"Marrëdhënia e Camila's me
Matthew u prish dy javë më parë.
Ishte vendim i ndërsjellë për t'iu
dhënë fund gjërave, por ata kanë

kaluar shumë kohë së bashku dhe
duan të jenë miq, pavarësisht ndar-
jes", ka treguar një burim për "The
Sun". Lajmi erdhi menjëherë pasi
Camila publikoi prapaskenat e klipit
për këngën "Senorita" në
bashkëpunim me shokun e ngushtë
Shawn Mendes.

Derisa po luante volejboll me
shokët në Malibu gjatë 
fundjavës, aktori 44-vjeçar

Leonardo DiCaprio është fotografuar
derisa një top e ka goditur në fytyrë.
Për fansat që u shqetësuan,

DiCaprio ka shpëtuar pa asnjë
lëndim. Aktori ka qenë së fundmi në
Kanë të Francës ku e ka promovuar
filmin e ri  "Once Upon a Time In
Hollywood", ku luan bashkë me
Brad Pittin dhe Margot Robbien.

Chris Pratt dhe Katherine
Schwarzenegger po e kalojnë
muajin e mjaltit në Hawaii.

Udhëtimi i tyre romantik vjen vetëm
dy javë pasi çifti u martua në një 
ceremoni shumë intime. Para se të
niseshin për këtë udhëtim në

Hawaii, Pratt dhe Schwarzenegger
kaluan kohë më familjen e tyre, 
përfshirë edhe djalin gjashtëvjeçar të
Prattit, Jack. Hawaii nuk është diçka
e re për 40-vjeçarin Pratt pasi ai ka
punuar atje kur e ka përfunduar
shkollën e mesme.

Camila Cabello ndahet
nga i dashuri?

Emma Stone po rimëkëmbet
pas lëndimit që pësoi kohën
e fundit. Aktorja 30-vjeçare

ka dëmtuar shpatullën pasi
rrëshqiti në dyshemenë e një
shtëpie, ka treguar një burim për

"People". Nuk dihet nëse inci-

denti ndodhi në shtëpinë ku 
30-vjeçarja po qëndronte për ta
xhiruar filmin e ri në Londër ose
në një shtëpi të një miku.
Raportohet se lëndimi i ka ndikuar
aktores në punë pasi mjekët i
thanë të pushojë për dy muaj.

Emma SStone ppëson
lëndim nnë sshpatull

GJILAN, 226 QERSHOR - SC Gjilani
është treguar skuadër aktive të
mërkurën pasi arriti marrëvesh-
je të re me kapitenin e skuadrës,
Ylber Kastratin, i cili do t'i vijojë
paraqitjet në ekipin kuq e
bardh. Kastrati është pjesë e

Gjilanit prej më shumë se 10
vjetësh dhe me marrëveshjen e
re ai do t'i mbrojë ngjyrat e kësaj
skuadre edhe për dy vjet të tjera.
Gjilani, përveç rinovimit të kon-
tratës me këtë futbollist, ka
arritur marrëveshje edhe me

Qëndrim Dautajn, i cili në kam-
pionatin e fundit ka mbrojtur
ngjyrat e Ferizajt. Në fakt, për
Dautajn është një rikthim në
skuadrën e Gjilanit, pasi ai para
disa edicioneve ishte pjesë e
Gjilanit. Futbollisti karrierën e

në vendlindje me skuadrën e
Deçanit ku dhe u afirmua në
futbollin e Kosovës. Paraqitjet i
vazhdoi edhe për disa skuadra
të ndryshme: Besën e Pejës,
Feronikelin, Flamurtarin dhe
Llapin. 

Gjilani ''blindon' KKastratin, ttransferon DDautajn 

VETON ZYMBERI 

PRISHTINË, 226 QERSHOR - Skuadra
kampione dhe fituese e Kupës
së Kosovës në futboll,
Feronikeli, e mposhti të
martën në mbrëmje, në stadiu-
min "Fadil Vokrri", Lincoln Red
Imps me rezultat minimal 1-0,
në ndeshjen e gjysmëfinales në
paraeliminatoret për Ligën e
Kampionëve. Sulmuesi Astrit
Fazliu ka thënë të mërkurën
për "Epokën e re" se "Nikli"
fitoi me meritë të plotë ndaj

një ekipi të fortë siç është
Lincoln Red Imps. "Feronikeli
ia doli për mrekulli kundër një
ekipi të fortë siç është Lincoln.
Mund të them se paraqitja jonë
ishte e mirë dhe me meritë
shënuam fitore që na mundë-
soi kalimin në finale. Përveç
golit të shënuar, kemi pasur
edhe raste të tjera për shënim,
por dihet se Liga e Kampionëve
është garë më e vështirë dhe
mjafton edhe një gol për ta
arritur synimin", ka thënë
Fazliu, i cili ishte ndër futbol-
listët që ka vrapuar më së

shumti në këtë ndeshje nga
skuadra e "Niklit". 
Ish-sulmuesi i Dritës, Ferizajt
dhe Prishtinës foli edhe për
ndeshjen e dytë finale e cila
zhvillohet të premten në stadi-
umin "Fadil Vokrri" nga ora
20:45. Fazliu, që ka një përvojë
të madhe si futbollist, e vlerë-
son maksimalisht skuadrën e
Santa Colomas, por beson se
Feronikeli do të dalë triumfues.
"Ndeshja e dytë finale do t'i
ketë vështirësitë e veta por ne,
sikurse në ndeshjen e parë, do

të hyjmë seriozisht dhe besoj
se do ta kalojmë edhe Santa
Coloman, e cila është një
kundërshtare e fitores. Jemi
optimistë se mund të shkojmë
shumë lart në këto gara për
faktin se kemi një ekip cilësor
dhe me pak fat mund të arri-
jmë suksese të mëdha", ka
deklaruar Fazliu. Duhet cekur
se kampionia e Andorrës,
Santa Coloma, në finale u kual-
ifikua pas fitores ndaj kampi-
ones së San Marinos, Tre
Penne.

Feronikeli pati pak
shikues, por nuk i ul

çmimet e biletave 

Pavarësisht se numri i
shikuesve të martën në stadiu-
min "Fadil Vokrri" në Prishtinë
ishte i vogël për ta përcjell
ndeshjen Feronikeli - Lincoln
si pasojë e çmimit të lartë të
biletave, Feronikeli nuk i
ndryshon çmimet e biletave as
për ndeshjen finale.
Kundërshtare e skuadrës nga
Drenasi në finale është Santa
Coloman. "5 euro për zonat
Përmendim dhe Lindje, kurse
10 euro për Zonën VIP", thuhet
në njoftimin e Feronikelit.
Biletat do të dalin në shitje
ditën e enjte nga ora 14:00 në
këto pika të shitjes: Sheshi
'Zahir Pajaziti' në Prishtinë,
Sheshi 'Fehmi Lladrovci' në
Drenas, restorant 'Dijamant'
në Drenas dhe pizzeria
'Dijamant' në Komaran.
Ndërkaq të premten biletat
shiten vetëm te stadiumi "Fadil
Vokrri" në Prishtinë.

Fazliu: E kalojmë edhe Santa Coloman
Astrit Fazliu ka thënë se Feronikeli me plot meritë e
kaloi pengesën e parë në Ligën e Kampionëve, kurse
i bindur është se do ta mposhtë edhe kundërshtarin e
dytë, Santa Coloman në finalen që zhvillohet të
premten në stadiumin "Fadil Vokrri". "Ndeshja e dytë
finale do t'i ketë vështirësitë e veta, por sikurse në
ndeshjen e parë do të hyjmë seriozisht dhe besoj se
do ta kalojmë edhe Santa Coloman, e cila është
kundërshtare e fitores. Jemi optimistë se mund të
shkojmë shumë lart në këto gara për faktin se 
kemi një ekip cilësor dhe më pak fat mund të arrijmë
suksese të mëdha", ka deklaruar Fazliu

MINKS, 226 QERSHOR - Boksieri
i Kosovës, Patriot Behrami,
nuk ka arritur ta kalojë
edhe pengesën Lorenzo
Sotomayor, nënkampionin
olimpik "Rio 2016" dhe
kampion i tanishëm nga
Lojërat Evropiane "Baku
2015". Behrami e ka dhënë
maksimumin, por vendimi i
gjyqtarëve ishte në të mirë
të kundërshtarit të tij. 19-
vjeçari dëshmoi se është
shpresë e madhe e boksit të
Kosovës. Arritja në tetë boksierët më të
mirë nga 32 pjesëmarrës në Lojërat
Evropiane "Minsk 2019" është sukses i
madh për boksierin Behrami. Ndërsa
gjyqtari ndërkombëtar i pingpongut,
Jeton Beqiri, e ndau me sukses drejtës-
inë në Lojërat Evropiane "Minsk

2019".
Beqiri ka ndarë drejtësinë në dy gjys-
mëfinale të disiplinës individuale, atë
të meshkujve ndërmjet Jonathan
Groth (Danimarkë) - Lei Kou (Ukrainë)
dhe atë të femrave mes Lian Ni Xia
(Luksemburg) dhe Lu Fu (Portugali).

VERONË, 226 QERSHOR - Mbrojtësi i
Përfaqësueses së Kosovës në futboll,
Amir Rrahmani, është prezantuar
sot te skuadra e Hellas Veronas. 
Ish-mbrojtësi i Drenicës ka kryer
vizitat mjekësore dhe ka nënshkruar
kontratë për skuadrën nga Seria A.
Thuhet se Rrahmani i ka kushtuar
Veronës 2.1 milionë euro, të cilin e
bleu nga Dinamo Zagrebi. Ndërsa
mbrojtësi në fjalë ka luajtur edhe
për Lokomotivan, Splitin, Partizanin
e Tiranës dhe Drenicën nga
Skenderaj. Mbrojtësi i "Dardanëve",
ka thënë se ndihet shumë i lumtur
që është transferuar në elitën e 
futbollit italian. "Është hap i madh
për mua të transferohem në Itali,
veçanërisht në Serinë A dhe në
Hellas Verona. Shpresoj të kem 
fillim të mbarë dhe të bëj ndeshje të
mira dhe një sezon të mirë 
personalisht dhe me klubin. Forza
Hellas!", ka thënë Rrahmani.

Rrahmani: Hap i madh për
mua transferimi në Itali 

Behrami mbetet pa
medalje në Lojërat
Evropiane



Mërgim Mavraj i ka dhënë fund aven-
turës me Ingolstadtin, duke firmosur
me skuadrën e re. Kapiteni i
Kombëtares ka vendosur të rikthehet
te skuadra e Greuther Furthit që mili-
ton në Bundesligën 2. 33-vjeçari ka
qenë pjesë e 3 sezoneve më parë, teksa

më pas u transferua te Kolni. Pas dësh-
timit me skuadrën e Ingolstadtit, e cila
ra në kategorinë e tretë gjermane,
mbrojtësi i Kombëtares do të kërkojë të
rikthehet në formën e dikurshme.
Kujtojmë që Mavraj iu bashkua
Ingolstadtit në gjysmën e dytë të

sezonit, pasi më herët ishte pjesë e Arisit
në kampionatin grek. Me Greuther
Furthin shqiptari ka firmosur kontratë
dyvjeçare, ndërkohë që lajmi për rik-
thimin e tij në shtëpi është konfirmuar
nga vetë klubi gjerman, nëpërmjet një
njoftimi në faqen zyrtare.

Mavraj rikthehet në Greuther Furth 

U21-shat e përfundojnë me
sukses fazën e parë
Përfaqësuesja e Kosovës U21 të mërkurën e ka
përfunduar fazën e përgatitjes kondicionale për
Kampionatin Botëror që mbahet në Spanjë prej
16 deri më 28 korrik. Faza e parë është 
vlerësuar shumë e suksesshme, ndërsa stërvitjet
tekniko-taktike zhvillohen prej të premtes në
Prishtinë, kurse do të ushtrohet nga dy herë në
ditë. Deri më tani Përfaqësuesja e juniorëve ka
ushtruar në Banjë të Pejës.

Silva konfirmon largimin nga
City
Mesfushori i Spanjës, David Silva, ka konfirmuar
largimin nga kampionët e Premierë Ligës,
Manchester City, në përfundim të sezonit të
ardhshëm. "Ky është i fundit. 10 vjet për mua
janë mjaftueshëm. Është koha e përkryer. Klubi
është duke biseduar edhe për dy vjet të tjera në
kontratë, mirëpo unë vendosa që 10 vjet janë të
mjaftueshëm", ka thënë Silva.

Cillesseni largohet nga Barça,
shkon te Valencia 
Portieri Jasper Cillessen është edhe zyrtarisht 
lojtar i Valencias. Klubi njoftoi marrëveshjen me
portierin holandez përmes një videoje të veçantë
në rrjetet sociale dhe ky transferim i jep fund
sagës së Cillesseni i cili prej kohësh kërkonte
largimin nga Barcelona. Kjo lëvizje është pjesë e
një operacioni të gjerë mes dy klubeve ku, krahas
Cillessenit, te Valencia pritet të zbarkojnë edhe
mesfushorët Denis Suarez e Rafinha, ndërsa drejt
katalansve do të shkojë portieri Neto.

Reali synon Pogban ose Van
De Beekun 
Real Madridi është duke punuar për transferimin
e Paul Pogbas nga Manchester Unitedi. Drejtuesit
e Realit kanë hartuar edhe planin B nëse nuk arri-
jnë transferimin e mesfushorit francez. Mediet
kanë zbuluar se mesfushori i Ajaxit, Donny van
de Beek. 22-vjeçari pëlqehet nga trajneri Zinedine
Zidane, por edhe nga presidenti Florentino Perez.
Në edicionin e fundit Van De Beek ka regjistruar
57 paraqitje për Ajaxin dhe ka shënuar 17 gola. 

Ish-agjenti i Salas rrezikon të
përfundojë në burg
Të gjithë e njohin historinë e famëkeqit Emiliano
Salas, i cili humbi jetën pas një aksidenti ajror
teksa po fluturonte nga Nantes drejt Cardiffit, që
ishte edhe ekipi i tij i ri. Pikërisht agjenti që e 
dërgoi argjentinasin për të firmosur në Cardiff
dhe që rregulloi gjithçka për kalimin e sulmuesit
në Premierë Ligë, akuzohet për mashtrim. Uill
MeKej rrezikon dy vjet burg dhe do të paraqitet
në gjykatën e Manchesterit me 31 korrik, ku do të
përballet me dy akuzat për mashtrim. Gjithashtu,
MeKej akuzohet edhe për kërcënime ndaj
drejtuesve të Cardiffit, ku i është drejtuar këtyre të
fundit se do t'i vriste të gjithë.

SHKURT 

PRISHTINË, 226 QERSHOR - Kryetari i
Federatës së Futbollit të Kosovës,
Agim Ademi, ka pritur në takim
ambasadorin e Britanisë së Madhe
në Kosovë, Ruiari O'Connell. Në këtë
takim ishin të pranishëm edhe anë-
tarja e KE-së, Vjollcë Krasniqi, sekre-
tari i përgjithshëm Eroll Salihu dhe
drejtuesit e grupit të tifozëve
"Dardanët". 
Kryetari Ademi i shprehu falënder-
ime ambasadorit O'Connell për
mbështetjen që i ka dhënë Kosovës
në të gjitha aspektet, e veçmas për
përkrahjen dhënë Përfaqësues së
Kosovës në çdo ndeshje që ka luajtur
në stadiumin "Fadil Vokrri".
Ndërkaq, ambasadori O'Connell i
përgëzoi drejtuesit e FFK-së për
punën e deritashme dhe për sukseset
e arritura jo vetëm me Përfaqësuesen
A, por edhe me ekipet e tjera të grup-
moshave, pastaj për organizimin fan-
tastik të ndeshjeve dhe për sjelljen e
shkëlqyeshme të tifozëve. 
Më tutje, ambasadori O'Connell e ka
vlerësuar si storie të suksesit FFK-në,
duke uruar që rezultatet pozitive të
Përfaqësueses, por edhe klubeve, do
të vazhdojnë edhe në të ardhmen,
teksa ka premtuar se gjithmonë do të
jetë afër Përfaqësueses së Kosovës,
pasi tashmë edhe djali i tij është bërë

një fans i madh i "Dardanëve". 
Gjatë këtij takimi u bisedua edhe për
çështjen e vizave dhe për lehtësimin
e procedurave për tifozët dhe stafin
për shkuarjen në Angli për ndeshjen
e muajit shtator. Temë bisede ishte
edhe ndeshja e kthimit në muajin
nëntor kundër Anglisë, e ku të dyja
palët vlerësuan se është një rast
shumë i mirë i promovimit të kul-
turës dhe mikpritjes së Kosovës për
tifozët anglezë. U diskutua edhe për
organizimin sa më të mirë të ndesh-
jeve të klubeve në rast se Feronikeli
dhe Prishtina kalojnë në rrethin tjetër
të garave evropiane, me ç'rast do të

takoheshin me klubet britanike, TNS
dhe Glazgou Rangers. Edhe për këtë
çështje ambasadori u shpreh i gat-
shëm të ndihmojë për lehtësimin e
procedurave për pajisje me viza,
njëherësh kërkoi të bëhet një orga-
nizim sa më i mirë edhe nga klubet
dhe autoritetet lokale që mikpritja
për tifozët të jetë në nivelin më të
mirë. Në fund, presidenti Ademi
dhuroi një pllakate dhe një fanellë të
Përfaqësueses për ambasadorin
O'Connell. Dhuratë për
ambasadorin kishte përgatitur edhe
kryetari i "Dardanëve", Lulzim
Berisha.

O'Connell ofron mbështetje për
ndeshjen Angli - Kosovë

MONACO, 226 QERSHOR - Charles Leclerc ka
mbetur i zhgënjyer nga ky sezon i deri-
tanishëm i makinës Ferrari. Si ai ashtu
edhe Sebastian Vetteli nuk kanë fituar
asnjë garë. Madje edhe kur kanë qenë
shumë pranë triumfit, nuk kanë
mundur ta shijojnë atë. Leclerc u la në
baltë nga makina Ferrari në garën e dytë
sezonale, në Bahrein. Ndërsa Vettelit iu
hoq fitorja në Kanada, pas penalizimit
që mori nga komisarët e pistës. Po në 6
garat e tjera? Një dominim total i
Mercedesit me Hamiltonin e Bottas, që
kryesojnë Botërorin e Formulës 1.
"Mercedesi është shumë i shpejtë dhe
nuk po arrijmë të duelojmë fort me të në
çdo garë. Në fakt, kam pritur një makinë
Ferrari ndryshe këtë sezon. Edhe pse
jemi duke bërë një paraqitje të mirë, jo
mjaftueshëm sa për të fituar në çdo
garë. Shpesh jemi të detyruar t'i menax-
hojmë gomat dhe kjo na humb shumë
pikë në garë", ka thënë Leclerc.

Leclerc: Prisja një Ferrari më
të shpejtë

Ambasadori i Britanisë së Madhe në Kosovë, Ruiari O'Connell, ka ofruar mbështetje në
lidhje me pajisjen e vizave për ndeshjen që Kosova e zhvillon në shtator si mysafire e
Anglisë. Ai konfirmoi se do të jetë gjithmonë afër Përfaqësueses së Kosovës 

D.P.Z. "Auto Servis" shpallë të pavlefshme
numrin e biznesit me nr: 600913306.

Besnik Kadrija shpall te pavlefshme
Dëftesat e klasës se X, XI, XII dhe XIII shkollës se
mesme, "Anton Çetta" drejtimi ekonomi dhe
diplomën e shkollës së mesme "Anton Çeta"
Skenderaj.

Shkelzen Sylaj shpall të pavlefshme
diplomën e shkollës së mesme gjimnazi
shoqëror "Hamëz Jashari" Skenderaj.   

Arber Smajli shpall të pavlefshme
diplomën e shkollës fillore "2 Korriku" Ticë. 

Ramadan Krasniqi shpall të pavlefshme
diplomën e shkollës së mesme teknike "Anton
Çetta" Skenderaj.

Gzim Ahmetaj shpall te pavlefshme
diplomën SHMLT "11 Marsi" Prizren.

Shadan Sulcan shpall te pavlefshme
diplomën SHMLT "11 Marsi" Prizren.

Behajdin Fetahu shpall te pavlefshme cer-
tifikatën diplomën SHMLT "11Marsi" Prizren.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

>> SHPALLJE TË VOGLA <<

Arif Lushtaku shpall të  pavlefshme
Certifikatën e biznesit me numër:
70670976, NNT "Arberi" Skenderaj.

